
adhyAtmarAmAyaNe kiShkindhAkANDam

அத்⁴யாத்மராமாயணே கிஷ்கிந்தா⁴காண்ட³ம்

॥ ப்ரத²ம:ஸர்க:³ ॥
ஶ்ரீமஹாதே³வ உவாச ।
தத:ஸலக்ஷ்மணோ ராம: ஶநை: பம்பாஸரஸ்தடம் ।
ஆக³த்ய ஸரஸாம் ஶ்ரேஷ்டா²ம் த்³ரு’ஷ்ட்வா விஸ்மயமாயயௌ ॥ 1॥
க்ரோஶமாத்ரம் ஸுவிஸ்தீர்ணமகா³தா⁴மலஶம்ப³ரம் ।
உத்பு²ல்லாம்பு³ஜகல்ஹாரகுமுதோ³த்பலமண்டி³தம் ॥ 2॥
ஹம்ஸகாரண்ட³வாகீர்ணம் சக்ரவாகாதி³ஶோபி⁴தம் ।
ஜலகுக்குடகோயஷ்டிக்ரௌஞ்சநாதோ³பநாதி³தம் ॥ 3॥
நாநாபுஷ்பலதாகீர்ணம் நாநாப²லஸமாவ்ரு’தம் ।
ஸதாம் மந:ஸ்வச்ச²ஜலம் பத்³மகிஞ்ஜல்கவாஸிதம் ॥ 4॥
தத்ரோபஸ்ப்ரு’ஶ்ய ஸலிலம் பீத்வா ஶ்ரமஹரம் விபு: ⁴ ।
ஸாநுஜ:ஸரஸஸ்தீரே ஶீதலேந பதா² யயௌ ॥ 5॥
ரு’ஷ்யமூககி³ரே: பார்ஶ்வே க³ச்ச²ந்தௌ ராமலக்ஷ்மணௌ ।
த⁴நுர்பா³ணகரௌ தா³ந்தௌ ஜடாவல்கலமண்டி³தௌ ।
பஶ்யந்தௌ விவிதா⁴ந் வ்ரு’க்ஷாந் கி³ரே: ஶோபா⁴ம் ஸுவிக்ரமௌ ॥ 6॥
ஸுக்³ரீவஸ்து கி³ரேர்மூர்த்⁴நி சதுர்பி: ⁴ ஸஹ வாநரை: ।
ஸ்தி²த்வா த³த³ர்ஶ தௌ யாந்தாவாருரோஹ கி³ரே: ஶிர: ॥ 7॥
ப⁴யாதா³ஹ ஹநூமந்தம் கௌ தௌ வீரவரௌ ஸகே² ।
க³ச்ச² ஜாநீஹி ப⁴த்³ரம் தே வடுர்பூ⁴த்வா த்³விஜாக்ரு’தி: ॥ 8॥
வாலிநா ப்ரேஷிதௌ கிம்வா மாம் ஹந்தும் ஸமுபாக³தௌ ।
தாப்⁴யாம் ஸம்பா⁴ஷணம் க்ரு’த்வா ஜாநீஹி ஹ்ரு’த³யம் தயோ: ॥ 9॥
யதி³ தௌ து³ஷ்டஹ்ரு’த³யௌ ஸம்ஜ்ஞாம் குரு கராக்³ரத: ।
விநயாவநதோ பூ⁴த்வா ஏவம் ஜாநீஹி நிஶ்சயம் ॥ 10॥

ததே²தி வடுரூபேண ஹநுமாந் ஸமுபாக³த: ।
விநயாவநதோ பூ⁴த்வா ராமம் நத்வேத³மப்³ரவீத் ॥ 11॥
கௌ யுவாம் புருஷவ்யாக்⁴ரௌ யுவாநௌ வீரஸம்மதௌ ।
த்³யோதயந்தௌ தி³ஶ:ஸர்வா: ப்ரப⁴யா பா⁴ஸ்கராவிவ ॥ 12॥
யுவாம் த்ரைலோக்யகர்தாராவிதி பா⁴தி மநோ மம ।
யுவாம் ப்ரதா⁴நபுருஷௌ ஜக³த்³தே⁴தூ ஜக³ந்மயௌ ॥ 13॥
மாயயா மாநுஷாகாரௌ சரந்தாவிவ லீலயா ।
பூ⁴பா⁴ரஹரணார்தா²ய ப⁴க்தாநாம் பாலநாய ச ॥ 14॥
அவதீர்ணாவிஹ பரௌ சரந்தௌ க்ஷத்ரியாக்ரு’தீ ।
ஜக³த்ஸ்தி²திலயௌ ஸர்க³ம் லீலயா கர்துமுத்³யதௌ ॥ 15॥
ஸ்வதந்த்ரௌ ப்ரேரகௌ ஸர்வஹ்ரு’த³யஸ்தா²விஹேஶ்வரௌ ।
நரநாராயணௌ லோகே சரந்தாவிதி மே மதி: ॥ 16॥
ஶ்ரீராமோ லக்ஷ்மணம் ப்ராஹ பஶ்யைநம் வடுரூபிணம் ।
ஶப்³த³ஶாஸ்த்ரமஶேஷேண ஶ்ருதம் நூநமநேகதா⁴ ॥ 17॥
அநேந பா⁴ஷிதம் க்ரு’த்ஸ்நம் ந கிஞ்சித³பஶப்³தி³தம் ।
தத: ப்ராஹ ஹநூமந்தம் ராக⁴வோ ஜ்ஞாநவிக்³ரஹ: ॥ 18॥
அஹம் தா³ஶரதீ² ராமஸ்த்வயம் மே லக்ஷ்மணோऽநுஜ: ।
ஸீதயா பா⁴ர்யயா ஸார்த⁴ம் பிதுர்வசநகௌ³ரவாத் ॥ 19॥
ஆக³தஸ்தத்ர விபிநே ஸ்தி²தோऽஹம் த³ண்ட³கே த்³விஜ ।
தத்ர பா⁴ர்யா ஹ்ரு’தா ஸீதா ரக்ஷஸா கேநசிந்மம ।
தாமந்வேஷ்டுமிஹாயாதௌ த்வம் கோ வா கஸ்ய வா வத³ ॥ 20॥
வடுருவாச ।
ஸுக்³ரீவோ நாம ராஜா யோ வாநராணாம் மஹாமதி: ।
சதுர்பி⁴ர்மந்த்ரிபி:⁴ ஸார்த⁴ம் கி³ரிமூர்த⁴நி திஷ்ட²தி ॥ 21॥
ப்⁴ராதா கநியாந் ஸுக்³ரீவோ வாலிந: பாபசேதஸ: ।
தேந நிஷ்காஸிதோ பா⁴ர்யா ஹ்ரு’தா தஸ்யேஹ வாலிநா ॥ 22॥
தத்³ப⁴யாத்³ரு’ஷ்யமூகாக்²யம் கி³ரிமாஶ்ரித்ய ஸம்ஸ்தி²த: ।
அஹம் ஸுக்³ரீவஸசிவோ வாயுபுத்ரோ மஹாமதே ॥ 23॥

ஹநுமாந்நாம விக்²யாதோ ஹ்யஞ்ஜநீக³ர்ப⁴ஸம்ப⁴வ: ।
தேந ஸக்²யம் த்வயா யுக்தம் ஸுக்³ரீவேண ரகூ⁴த்தம ॥ 24॥
பா⁴ர்யாபஹாரிணம் ஹந்தும் ஸஹாயஸ்தே ப⁴விஷ்யதி ।
இதா³நீமேவ க³ச்சா²ம ஆக³ச்ச² யதி³ ரோசதே ॥ 25॥
ஶ்ரீராம உவாச ।
அஹமப்யாக³தஸ்தேந ஸக்²யம் கர்தும் கபீஶ்வர ।
ஸக்²யுஸ்தஸ்யாபி யத்கார்யம் தத்கரிஷ்யாம்யஸம்ஶயம் ॥ 26॥
ஹநுமாந் ஸ்வஸ்வரூபேண ஸ்தி²தோ ராமமதா²ப்³ரவீத் ।
ஆரோஹதாம் மம ஸ்கந்தௌ⁴ க³ச்சா²ம: பர்வதோபரி ॥ 27॥
யத்ர திஷ்ட²தி ஸுக்³ரீவோ மந்த்ரிபி⁴ர்வாலிநோ ப⁴யாத் ।
ததே²தி தஸ்யாருரோஹ ஸ்கந்த⁴ம் ராமோऽத²லக்ஷ்மண: ॥ 28॥
உத்பபாத கி³ரேர்மூர்த்⁴நி க்ஷணாதே³வ மஹாகபி: ।
வ்ரு’க்ஷச்சா²யாம் ஸமாஶ்ரித்ய ஸ்தி²தௌ தௌ ராமலக்ஷ்மணௌ ॥ 29॥
ஹநுமாநபி ஸுக்³ரீவமுபக³ம்ய க்ரு’தாஞ்ஜலி: ।
வ்யேது தே ப⁴யமாயாதௌ ராஜந் ஶ்ரீராமலக்ஷ்மணௌ ॥ 30॥
ஶீக்⁴ரமுத்திஷ்ட² ராமேண ஸக்²யம் தே யோஜிதம் மயா ।
அக்³நிம் ஸாக்ஷிணமாரோப்ய தேந ஸக்²யம் த்³ருதம் குரு ॥ 31॥
ததோऽதிஹர்ஷாத்ஸுக்³ரீவ:ஸமாக³ம்ய ரகூ⁴த்தமம் ।
வ்ரு’க்ஷஶாகா²ம் ஸ்வயம் சி²த்வா விஷ்டராய த³தௌ³முதா³ ॥ 32॥
ஹநூமாந்ல்லக்ஷ்மணாயாதா³த்ஸுக்³ரீவாய ச லக்ஷ்மண: ।
ஹர்ஷேண மஹதாவிஷ்டா:ஸர்வ ஏவாவதஸ்தி²ரே ॥ 33॥
லக்ஷ்மணஸ்த்வப்³ரவீத்ஸர்வம் ராமவ்ரு’த்தாந்தமாதி³த: ।
வநவாஸாபி⁴க³மநம் ஸீதாஹரணமேவ ச ॥ 34॥
லக்ஷ்மணோக்தம் வச: ஶ்ருத்வா ஸுக்³ரீவோ ராமமப்³ரவீத் ।
அஹம் கரிஷ்யே ராஜேந்த்³ர ஸீதாயா: பரிமார்க³ணம் ॥ 35॥
ஸாஹாய்யமபி தே ராம கரிஷ்யே ஶத்ருகா⁴திந: ।
ஶ‍்ரு’ணு ராம மயா த்³ரு’ஷ்டம் கிஞ்சித்தே கத²யாம்யஹம் ॥ 36॥
ஏகதா³ மந்த்ரிபி: ⁴ ஸார்த⁴ம் ஸ்தி²தோऽஹம் கி³ரிமூர்த⁴நி ।

விஹாயஸா நீயமாநாம் கேநசித்ப்ரமதோ³த்தமாம் ॥ 37॥
க்ரோஶந்தீம் ராமராமேதி த்³ரு’ஷ்ட்வாஸ்மாந் பர்வதோபரி ।
ஆமுச்யாப⁴ரணாந்யாஶு ஸ்வோத்தரீயேண பா⁴மிநீ ॥ 38॥
நிரீக்ஷ்யாத: ⁴ பரித்யஜ்ய க்ரோஶந்தீ தேந ரக்ஷஸா ।
நீதாஹம் பூ⁴ஷணாந்யாஶு கு³ஹாயாமக்ஷிபம் ப்ரபோ⁴ ॥ 39॥
இதா³நீமபி பஶ்ய த்வம் ஜாநீஹி தவ வா ந வா ।
இத்யுக்த்வாநீய ராமாய த³ர்ஶயாமாஸ வாநர: ॥ 40॥
விமுச்ய ராமஸ்தத்³த்³ரு’ஷ்ட்வா ஹா ஸீதேதி முஹுர்முஹு: ।
ஹ்ரு’தி³ நிக்ஷிப்ய தத்ஸர்வம் ருரோத³ ப்ராக்ரு’தோ யதா² ॥ 41॥
ஆஶ்வாஸ்ய ராக⁴வம் ப்⁴ராதா லக்ஷ்மணோ வாக்யமப்³ரவீத் ।
அசிரேணைவ தே ராம ப்ராப்யதே ஜாநகீ ஶுபா⁴ ।
வாநரேந்த்³ரஸஹாயேந ஹத்வா ராவணமாஹவே ॥ 42॥
ஸுக்³ரீவோऽப்யாஹ ஹே ராம ப்ரதிஜ்ஞாம் கரவாணி தே ।
ஸமரே ராவணம் ஹத்வா தவ தா³ஸ்யாமி ஜாநகீம் ॥ 43॥
ததோ ஹநூமாந் ப்ரஜ்வால்ய தயோரக்³நிம் ஸமீபத: ।
தாவுபௌ⁴ ராமஸுக்³ரீவாவக்³நௌ ஸாக்ஷிணி திஷ்ட²தி ॥ 44॥
பா³ஹூ ப்ரஸார்ய சாலிங்க்³ய பரஸ்பரமகல்மஷௌ ।
ஸமீபே ரகு⁴நாத²ஸ்ய ஸுக்³ரீவ:ஸமுபாவிஶத் ॥ 45॥
ஸ்வோத³ந்தம் கத²யாமாஸ ப்ரணயாத்³ரகு⁴நாயகே ।
ஸகே² ஶ‍்ரு’ணு மமோத³ந்தம் வாலிநா யத்க்ரு’தம் புரா ॥ 46॥
மயபுத்ரோऽத² மாயாவீ நாம்நா பரமது³ர்மத:³ ।
கிஷ்கிந்தா⁴ம் ஸமுபாக³த்ய வாலிநம் ஸமுபாஹ்வயத் ॥ 47॥
ஸிம்ஹநாதே³ந மஹதா வாலீ து தத³மர்ஷண: ।
நிர்யயௌ க்ரோத⁴தாம்ராக்ஷோ ஜகா⁴ந த்³ரு’ட⁴முஷ்டிநா ॥ 48॥
து³த்³ராவ தேந ஸம்விக்³நோ ஜகா³ம ஸ்வகு³ஹாம் ப்ரதி ।
அநுது³த்³ராவ தம் வாலீ மாயாவிநமஹம் ததா² ॥ 49॥
தத: ப்ரவிஷ்டமாலோக்ய கு³ஹாம் மாயாவிநம் ருஷா ।
வாலீ மாமாஹ திஷ்ட² த்வம் ப³ஹிர்க³ச்சா²ம்யஹம் கு³ஹாம் ।

இத்யுக்த்வாவிஶ்ய ஸ கு³ஹாம் மாஸமேகம் ந நிர்யயௌ ॥ 50॥
மாஸாதூ³ர்த்⁴வம் கு³ஹாத்³வாராந்நிர்க³தம் ருதி⁴ரம் ப³ஹு ।
தத்³த்³ரு’ஷ்ட்வா பரிதப்தாங்கோ³ ம்ரு’தோ வாலீதி து:³கி²த: ॥ 51॥
கு³ஹாத்³வாரி ஶிலாமேகாம் நிதா⁴ய க்³ரு’ஹமாக³த: ।
ததோऽப்³ரவம் ம்ரு’தோ வாலீ கு³ஹாயாம் ரக்ஷஸா ஹத: ॥ 52॥
தச்ச்²ருத்வா து:³கி²தா:ஸர்வே மாமநிச்ச²ந்தமப்யுத ।
ராஜ்யேऽபி⁴ஷேசநம் சக்ரு:ஸர்வே வாநரமந்த்ரிண: ॥ 53॥
ஶிஷ்டம் ததா³ மயா ராஜ்யம் கிஞ்சித்காலமரிந்த³ம ।
தத:ஸமாக³தோ வாலீ மாமாஹ பருஷம் ருஷா ॥ 54॥
ப³ஹுதா⁴ ப⁴ர்த்ஸயித்வா மாம் நிஜகா⁴ந ச முஷ்டிபி: ⁴ ।
ததோ நிர்க³த்ய நக³ராத³தா⁴வம் பரயா பி⁴யா ॥ 55॥
லோகாந் ஸர்வாந் பரிக்ரம்ய ரு’ஷ்யமூகம் ஸமாஶ்ரித: ।
ரு’ஷே: ஶாபப⁴யாத்ஸோऽபி நாயாதீமம் கி³ரிம் ப்ரபோ⁴ ॥ 56॥
ததா³தி³ மம பா⁴ர்யாம் ஸ ஸ்வயம் பு⁴ங்க்தே விமூட⁴தீ: ⁴ ।
அதோ து:³கே²ந ஸந்தப்தோ ஹ்ரு’ததா³ரோ ஹ்ரு’தாஶ்ரய: ॥ 57॥
வஸாம்யத்³ய ப⁴வத்பாத³ஸம்ஸ்பர்ஶாத்ஸுகி²தோऽஸ்ம்யஹம் ।
மித்ரது:³கே²ந ஸந்தப்தோ ராமோ ராஜீவலோசந: ॥ 58॥
ஹநிஷ்யாமி தவ த்³வேஷ்யம் ஶீக்⁴ரம் பா⁴ர்யாபஹாரிணம் ।
இதி ப்ரதிஜ்ஞாமகரோத்ஸுக்³ரீவஸ்ய புரஸ்ததா³ ॥ 59॥
ஸுக்³ரீவோऽப்யாஹ ராஜேந்த்³ர வாலீ ப³லவதாம் ப³லீ ।
கத²ம் ஹநிஷ்யதி ப⁴வாந் தே³வைரபி து³ராஸத³ம் ॥ 60॥
ஶ‍்ரு’ணு தே கத²யிஷ்யாமி தத்³ப³லம் ப³லிநாம் வர ।
கதா³சித்³து³ந்து³பி⁴ர்நாம மஹாகாயோ மஹாப³ல: ॥ 61॥
கிஷ்கிந்தா⁴மக³மத்³ராம மஹாமஹிஷரூபத்⁴ரு’க் ।
யுத்³தா⁴ய வாலிநம் ராத்ரௌ ஸமாஹ்வயத பீ⁴ஷண: ॥ 62॥
தச்ச்²ருத்வாऽஸஹமாநோऽஸௌ வாலீ பரமகோபந: ।
மஹிஷம் ஶ‍்ரு’ங்க³யோர்த்⁴ரு’த்வா பாதயாமாஸ பூ⁴தலே ॥ 63॥

பாதே³நைகேந தத்காயமாக்ரம்யாஸ்ய ஶிரோ மஹத் ।
ஹஸ்தாப்⁴யாம் ப்⁴ராமயம்ஶ்சி²த்த்வா தோலயித்வாக்ஷிபத்³பு⁴வி ॥ 64॥
பபாத தச்சி²ரோ ராம மாதங்கா³ஶ்ரமஸந்நிதௌ⁴ ।
யோஜநாத்பதிதம் தஸ்மாந்முநேராஶ்ரமமண்ட³லே ॥ 65॥
ரக்தவ்ரு’ஷ்டி: பபாதோச்சைர்த்³ரு’ஷ்ட்வா தாம் க்ரோத⁴மூர்ச்சி²த: ।
மாதங்கோ³ வாலிநம் ப்ராஹ யத்³யாக³ந்தாஸி மே கி³ரிம் ॥ 66॥
இத: பரம் ப⁴க்³நஶிரா மரிஷ்யஸி ந ஸம்ஶய: ।
ஏவம் ஶப்தஸ்ததா³ரப்⁴ய ரு’ஷ்யமூகம் ந யாத்யஸௌ ॥ 67॥
ஏதஜ்ஜ்ஞாத்வாஹமப்யத்ர வஸாமி ப⁴யவர்ஜித: ।
ராம பஶ்ய ஶிரஸ்தஸ்ய து³ந்து³பே: ⁴ பர்வதோபமம் ॥ 68॥
தத்க்ஷேபணே யதா³ ஶக்த: ஶக்தஸ்த்வம் வாலிநோ வதே⁴ ।
இத்யுக்த்வா த³ர்ஶயாமாஸ ஶிரஸ்தத்³கி³ரிஸந்நிப⁴ம் ॥ 69॥
த்³ரு’ஷ்ட்வா ராம:ஸ்மிதம் க்ரு’த்வா பாதா³ங்கு³ஷ்டே²ந சாக்ஷிபத் ।
த³ஶயோஜநபர்யந்தம் தத³த்³பு⁴தமிவாப⁴வத் ॥ 70॥
ஸாது⁴ ஸாத்⁴விதி ஸம்ப்ராஹ ஸுக்³ரீவோ மந்த்ரிபி:⁴ ஸஹ ।
புநரப்யாஹ ஸுக்³ரீவோ ராமம் ப⁴க்தபராயணம் ॥ 71॥
ஏதே தாலா மஹாஸாரா:ஸப்த பஶ்ய ரகூ⁴த்தம ।
ஏகைகம் சாலயித்வாஸௌ நிஷ்பத்ராந் குருதேऽஞ்ஜஸா ॥ 72॥
யதி³ த்வமேகபா³ணேந வித்³த்⁴வா சி²த்³ரம் கரோஷி சேத் ।
ஹதஸ்த்வயா ததா³ வாலீ விஶ்வாஸோ மே ப்ரஜாயதே ।
ததே²தி த⁴நுராதா³ய ஸாயகம் தத்ர ஸந்த³தே⁴ ॥ 73॥
பி³பே⁴த³ ச ததா³ ராம:ஸப்த தாலாந் மஹாப³ல: ।
தாலாந் ஸப்த விநிர்பி⁴த்³ய கி³ரிம் பூ⁴மிம் ச ஸாயக: ॥ 74॥
புநராக³த்ய ராமஸ்ய தூணீரே பூர்வவத்ஸ்தி²த: ।
ததோऽதிஹர்ஷாத்ஸுக்³ரீவோ ராமமாஹாதிவிஸ்மித: ॥ 75॥
தே³வ த்வம் ஜக³தாம் நாத:² பரமாத்மா ந ஸம்ஶய: ।
மத்பூர்வக்ரு’தபுண்யௌகை: ⁴ ஸங்க³தோऽத்³ய மயா ஸஹ ॥ 76॥
த்வாம் ப⁴ஜந்தி மஹாத்மாந:ஸம்ஸாரவிநிவ்ரு’த்தயே ।

த்வாம் ப்ராப்ய மோக்ஷஸசிவம் ப்ரார்த²யேऽஹம் கத²ம் ப⁴வம் ॥ 77॥
தா³ரா: புத்ரா த⁴நம் ராஜ்யம் ஸர்வம் த்வந்மாயயா க்ரு’தம் ।
அதோऽஹம் தே³வதே³வேஶ நாகாங்க்ஷேऽந்யத்ப்ரஸீத³ மே ॥ 78॥
ஆநந்தா³நுப⁴வம் த்வாத்³ய ப்ராப்தோऽஹம் பா⁴க்³யகௌ³ரவாத் ।
ம்ரு’த³ர்த²ம் யதமாநேந நிதா⁴நமிவ ஸத்பதே ॥ 79॥
அநாத்³யவித்³யாஸம்ஸித்³த⁴ம் ப³ந்த⁴நம் சி²ந்நமத்³ய ந: ।
யஜ்ஞதா³நதப:கர்மபூர்தேஷ்டாதி³பி⁴ரப்யஸௌ ॥ 80॥
ந ஜீர்யதே புநர்தா³ர்ட்⁴யம் ப⁴ஜதே ஸம்ஸ்ரு’தி: ப்ரபோ⁴ ।
த்வத்பாத³த³ர்ஶநாத்ஸத்³யோ நாஶமேதி ந ஸம்ஶய: ॥ 81॥
க்ஷணார்த⁴மபி யச்சித்தம் த்வயி திஷ்ட²த்யசஞ்சலம் ।
தஸ்யாஜ்ஞாநமநர்தா²நாம் மூலம் நஶ்யதி தத்க்ஷணாத் ॥ 82॥
தத்திஷ்ட²து மநோ ராம த்வயி நாந்யத்ர மே ஸதா³ ॥ 83॥
ராமராமேதி யத்³வாணீ மது⁴ரம் கா³யதி க்ஷணம் ।
ஸ ப்³ரஹ்மஹா ஸுராபோ வா முச்யதே ஸர்வபாதகை: ॥ 84॥
ந காங்க்ஷே விஜயம் ராம ந ச தா³ரஸுகா²தி³கம் ।
ப⁴க்திமேவ ஸதா³ காங்க்ஷே த்வயி ப³ந்த⁴விமோசநீம் ॥ 85॥
த்வந்மாயாக்ரு’தஸம்ஸாரஸ்த்வத³ம்ஶோऽஹம் ரகூ⁴த்தம ।
ஸ்வபாத³ப⁴க்திமாதி³ஶ்ய த்ராஹி மாம் ப⁴வஸங்கடாத் ॥ 86॥
பூர்வம் மித்ரார்யுதா³ஸீநாஸ்த்வந்மாயாவ்ரு’தசேதஸ: ।
ஆஸந்மேऽத்³ய ப⁴வத்பாத³த³ர்ஶநாதே³வ ராக⁴வ ॥ 87॥
ஸர்வம் ப்³ரஹ்மைவ மே பா⁴தி க்வ மித்ரம் க்வ ச மே ரிபு: ।
யாவத்த்வந்மாயயா ப³த்³த⁴ஸ்தாவத்³கு³ணவிஶேஷதா ॥ 88॥
ஸா யாவத³ஸ்தி நாநாத்வம் தாவத்³ப⁴வதி நாந்யதா² ।
யாவந்நாநாத்வமஜ்ஞாநாத்தாவத்காலக்ரு’தம் ப⁴யம் ॥ 89॥
அதோऽவித்³யாமுபாஸ்தே ய: ஸோऽந்தே⁴ தமஸி மஜ்ஜதி ।
மாயாமூலமித³ம் ஸர்வம் புத்ரதா³ராதி³ப³ந்த⁴நம் ।
தது³த்ஸாரய மாயாம் த்வம் தா³ஸீம் தவ ரகூ⁴த்தம ॥ 90॥

த்வத்பாத³பத்³மார்பிதசித்தவ்ரு’த்தி-
ஸ்த்வந்நாமஸங்கீ³தகதா²ஸு வாணீ ।

த்வத்³ப⁴க்தஸேவாநிரதௌ கரௌ மே
த்வத³ங்க³ஸங்க³ம் லப⁴தாம் மத³ங்க³ம் ॥ 91॥

த்வந்மூர்திப⁴க்தாந் ஸ்வகு³ரும் ச சக்ஷு:
பஶ்யத்வஜஸ்ரம் ஸ ஶ‍்ரு’ணோது கர்ண: ।

த்வஜ்ஜந்மகர்மாணி ச பாத³யுக்³மம்
வ்ரஜத்வஜஸ்ரம் தவ மந்தி³ராணி ॥ 92॥

அங்கா³நி தே பாத³ரஜோவிமிஶ்ர-
தீர்தா²நி பி³ப்⁴ரத்வஹிஶத்ருகேதோ ।

ஶிரஸ்த்வதீ³யம் ப⁴வபத்³மஜாத்³யை-
ர்ஜுஷ்டம் பத³ம் ராம நமத்வஜஸ்ரம் ॥ 93॥

இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
ப்ரத²ம:ஸர்க:³ ॥ 1॥

॥ த்³விதீய ஸர்க:³ ॥
இத்த²ம் ஸ்வாத்மபரிஷ்வங்க³நிர்தூ⁴தாஶேஷகல்மஷம் ।
ராம:ஸுக்³ரீவமாலோக்ய ஸஸ்மிதம் வாக்யமப்³ரவீத் ॥ 1॥
மாயாம் மோஹகரீம் தஸ்மிந் விதந்வந் கார்யஸித்³த⁴யே ।
ஸகே² த்வது³க்தம் யத்தந்மாம் ஸத்யமேவ ந ஸம்ஶய: ॥ 2॥
கிந்து லோகா வதி³ஷ்யந்தி மாமேவம் ரகு⁴நந்த³ந: ।
க்ரு’தவாந் கிம் கபீந்த்³ராய ஸக்²யம் க்ரு’த்வாக்³நிஸாக்ஷிகம் ॥ 3॥
இதி லோகாபவாதோ³ மே ப⁴விஷ்யதி ந ஸம்ஶய: ।
தஸ்மாதா³ஹ்வய ப⁴த்³ரம் தே க³த்வா யுத்³தா⁴ய வாலிநம் ॥ 4॥
பா³ணேநைகேந தம் ஹத்வா ராஜ்யே த்வாமபி⁴ஷேசயே ।
ததே²தி க³த்வா ஸுக்³ரீவ: கிஷ்கிந்தோ⁴பவநம் த்³ருதம் ॥ 5॥
க்ரு’த்வா ஶப்³த³ம் மஹாநாத³ம் தமாஹ்வயத வாலிநம் ।
தச்ச்²ருத்வா ப்⁴ராத்ரு’நிநத³ம் ரோஷதாம்ரவிலோசந: ॥ 6॥

நிர்ஜகா³ம க்³ரு’ஹாச்சீ²க்⁴ரம் ஸுக்³ரீவோ யத்ர வாநர: ।
தமாபதந்தம் ஸுக்³ரீவ: ஶீக்⁴ரம் வக்ஷஸ்யதாட³யத் ॥ 7॥
ஸுக்³ரீவமபி முஷ்டிப்⁴யாம் ஜகா⁴ந க்ரோத⁴மூர்சி²த: ।
வாலீ தமபி ஸுக்³ரீவ ஏவம் க்ருத்³தௌ⁴ பரஸ்பரம் ॥ 8॥
அயுத்³த்⁴யேதாமேகரூபௌ த்³ரு’ஷ்ட்வா ராமோऽதிவிஸ்மித: ।
ந முமோச ததா³ பா³ணம் ஸுக்³ரீவவத⁴ஶங்கயா ॥ 9॥
ததோ து³த்³ராவ ஸுக்³ரீவோ வமந் ரக்தம் ப⁴யாகுல: ।
வாலீ ஸ்வப⁴வநம் யாத:ஸுக்³ரீவோ ராமமப்³ரவீத் ॥ 10॥
கிம் மாம் கா⁴தயஸே ராம ஶத்ருணா ப்⁴ராத்ரு’ரூபிணா ।
யதி³ மத்³த⁴நநே வாஞ்சா² த்வமேவ ஜஹி மாம் விபோ⁴ ॥ 11॥
ஏவம் மே ப்ரத்யயம் க்ரு’த்வா ஸத்யவாதி³ந் ரகூ⁴த்தம ।
உபேக்ஷஸே கிமர்த²ம் மாம் ஶரணாக³தவத்ஸல ॥ 12॥
ஶ்ருத்வா ஸுக்³ரீவவசநம் ராம:ஸாஶ்ருவிலோசந: ।
ஆலிங்க்³ய மா ஸ்ம பை⁴ஷீஸ்த்வம் த்³ரு’ஷ்ட்வா வாமேகரூபிணௌ ॥ 13॥
மித்ரகா⁴தித்வமாஶங்க்ய முக்தவாந் ஸாயகம் ந ஹி ।
இதா³நீமேவ தே சிஹ்நம் கரிஷ்யே ப்⁴ரமஶாந்தயே ॥ 14॥
க³த்வாஹ்வய புந: ஶத்ரும் ஹதம் த்³ரக்ஷ்யஸி வாலிநம் ।
ராமோऽஹம் த்வாம் ஶபே ப்⁴ராதர்ஹநிஷ்யாமி ரிபும் க்ஷணாத் ॥ 15॥
இத்யாஶ்வாஸ்ய ஸ ஸுக்³ரீவம் ராமோ லக்ஷ்மணமப்³ரவீத் ।
ஸுக்³ரீவஸ்ய க³லே புஷ்பமாலாமாமுச்ய புஷ்பிதாம் ॥ 16॥
ப்ரேஷயஸ்வ மஹாபா⁴க³ஸுக்³ரீவம் வாலிநம் ப்ரதி ।
லக்ஷ்மணஸ்து ததா³ ப³த்³த்⁴வா க³ச்ச² க³ச்சே²தி ஸாத³ரம் ॥ 17॥
ப்ரேஷயாமாஸ ஸுக்³ரீவம் ஸோऽபி க³த்வா ததா²கரோத் ।
புநரப்யத்³பு⁴தம் ஶப்³த³ம் க்ரு’த்வா வாலிநமாஹ்வயத் ॥ 18॥
தச்ச்²ருத்வா விஸ்மிதோ வாலீ க்ரோதே⁴ந மஹதாவ்ரு’த: ।
ப³த்³த்⁴வா பரிகரம் ஸம்யக்³க³மநாயோபசக்ரமே ॥ 19॥
க³ச்ச²ந்தம் வாலிநம் தாரா க்³ரு’ஹீத்வா நிஷிஷேத⁴ தம் ।

ந க³ந்தவ்யம் த்வயேதா³நீம் ஶங்கா மேऽதீவ ஜாயதே ॥ 20॥
இதா³நீமேவ தே ப⁴க்³ந: புநராயாதி ஸத்வர: ।
ஸஹாயோ ப³லவாம்ஸ்தஸ்ய கஶ்சிந்நூநம் ஸமாக³த: ॥ 21॥
வாலீ தாமாஹ ஹே ஸுப்⁴ரு ஶங்கா தே வ்யேது தத்³க³தா ।
ப்ரியே கரம் பரித்யஜ்ய க³ச்ச² க³ச்சா²மி தம் ரிபும் ॥ 22॥
ஹத்வா ஶீக்⁴ரம் ஸமாயாஸ்யே ஸஹாயஸ்தஸ்ய கோ ப⁴வேத் ।
ஸஹாயோ யதி³ஸுக்³ரீவஸ்ததோ ஹத்வோப⁴யம் க்ஷணாத் ॥ 23॥
ஆயாஸ்யே மா ஶுச: ஶூர: கத²ம் திஷ்டே²த்³ க்³ரு’ஹே ரிபும் ।
ஜ்ஞாத்வாப்யாஹ்வயமாநம் ஹி ஹத்வாயாஸ்யாமி ஸுந்த³ரி ॥ 24॥

தாரோவாச
மத்தோऽந்யச்ச்²ரு’ணு ராஜேந்த்³ர ஶ்ருத்வா குரு யதோ²சிதம் ।
ஆஹ மாமங்க³த:³ புத்ரோ ம்ரு’க³யாயாம் ஶ்ருதம் வச: ॥ 25॥
அயோத்⁴யாதி⁴பதி:ஶ்ரீமாந் ராமோ தா³ஶரதி:² கில ।
லக்ஷ்மணேந ஸஹ ப்⁴ராத்ரா ஸீதயா பா⁴ர்யயா ஸஹ ॥ 26॥
ஆக³தோ த³ண்ட³காரண்யம் தத்ர ஸீதா ஹ்ரு’தா கில ।
ராவணேந ஸஹ ப்⁴ராத்ரா மார்க³மாணோऽத² ஜாநகீம் ॥ 27॥
ஆக³தோ ரு’ஷ்யமூகாத்³ரிம் ஸுக்³ரீவேண ஸமாக³த: ।
சகார தேந ஸுக்³ரீவ:ஸக்²யம் சாநலஸாக்ஷிகம் ॥ 28॥
ப்ரதிஜ்ஞாம் க்ரு’தவாந் ராம:ஸுக்³ரீவாய ஸலக்ஷ்மண: ।
வாலிநம் ஸமரே ஹத்வா ராஜாநம் த்வாம் கரோம்யஹம் ॥ 29॥
இதி நிஶ்சித்ய தௌ யாதௌ நிஶ்சிதம் ஶ‍்ரு’ணு மத்³வச: ।
இதா³நீமேவ தே ப⁴க்³ந: கத²ம் புநருபாக³த: ॥ 30॥
அதஸ்த்வம் ஸர்வதா²வைரம் த்யக்த்வா ஸுக்³ரீவமாநய ।
யௌவராஜ்யேऽபி⁴ஷிஞ்சாஶு ராமம் த்வம் ஶரணம் வ்ரஜ ॥ 31॥
பாஹி மாமங்க³த³ம் ராஜ்யம் குலம் ச ஹரிபுங்க³வ ।
இத்யுக்த்வாஶ்ருமுகீ² தாரா பாத³யோ: ப்ரணிபத்ய தம் ॥ 32॥
ஹஸ்தாப்⁴யாம் சரணௌ த்⁴ரு’த்வா ருரோத³ ப⁴யவிஹ்வலா ।
தாமாலிங்க்³ய ததா³ வாலீ ஸஸ்நேஹமித³மப்³ரவீத் ॥ 33॥

ஸ்த்ரீஸ்வபா⁴வாத்³பி³பே⁴ஷி த்வம் ப்ரியே நாஸ்தி ப⁴யம் மம ।
ராமோ யதி³ஸமாயாதோ லக்ஷ்மணேந ஸமம் ப்ரபு: ⁴ ॥ 34॥
ததா³ ராமேண மே ஸ்நேஹோ ப⁴விஷ்யதி ந ஸம்ஶய: ।
ராமோ நாராயண:ஸாக்ஷாத³வதீர்ணோऽகி²லப்ரபு:⁴ ॥ 35॥
பூ⁴பா⁴ரஹரணார்தா²ய ஶ்ருதம் பூர்வம் மயாநகே⁴ ।
ஸ்வபக்ஷ: பரபக்ஷோ வா நாஸ்தி தஸ்ய பராத்மந: ॥ 36॥
ஆநேஷ்யாமி க்³ரு’ஹம் ஸாத்⁴வி நத்வா தச்சரணாம்பு³ஜம் ।
ப⁴ஜதோऽநுப⁴ஜத்யேஷ ப⁴க்திக³ம்ய:ஸுரேஶ்வர: ॥ 37॥
யதி³ஸ்வயம் ஸமாயாதி ஸுக்³ரீவோ ஹந்மி தம் க்ஷணாத் ।
யது³க்தம் யௌவராஜ்யாய ஸுக்³ரீவஸ்யாபி⁴ஷேசநம் ॥ 38॥
கத²மாஹூயமாநோऽஹம் யுத்³தா⁴ய ரிபுணா ப்ரியே ।
ஶூரோऽஹம் ஸர்வலோகாநாம் ஸம்மத: ஶுப⁴லக்ஷணே ॥ 39॥
பீ⁴தபீ⁴தமித³ம் வாக்யம் கத²ம் வாலீ வதே³த்ப்ரியே ।
தஸ்மாச்சோ²கம் பரித்யஜ்ய திஷ்ட²ஸுந்த³ரி வேஶ்மநி ॥ 40॥
ஏவமாஶ்வாஸ்ய தாராம் தாம் ஶோசந்தீமஶ்ருலோசநாம் ।
க³தோ வாலீ ஸமுத்³யுக்த:ஸுக்³ரீவஸ்ய வதா⁴ய ஸ: ॥ 41॥
த்³ரு’ஷ்ட்வா வாலிநமாயாந்தம் ஸுக்³ரீவோ பீ⁴மவிக்ரம: ।
உத்பபாத க³லே ப³த்³த⁴புஷ்பமாலோ மதங்க³வத் ॥ 42॥
முஷ்டிப்⁴யாம் தாட³யாமாஸ வாலிநம் ஸோऽபி தம் ததா² ।
அஹந்வாலீ ச ஸுக்³ரீவம் ஸுக்³ரீவோ வாலிநம் ததா² ॥ 43॥
ராமம் விலோகயந்நேவ ஸுக்³ரீவோ யுயுதே⁴ யுதி⁴ ।
இத்யேவம் யுத்³த்⁴யமாநௌ தௌ த்³ரு’ஷ்ட்வா ராம: ப்ரதாபவாந் ॥ 44॥
பா³ணமாதா³ய தூணீராதை³ந்த்³ரே த⁴நுஷி ஸந்த³தே⁴ ।
ஆக்ரு’ஷ்ய கர்ணபர்யந்தமத்³ரு’ஶ்யோ வ்ரு’க்ஷக²ண்ட³க:³ ॥ 45॥
நிரீக்ஷ்ய வாலிநம் ஸம்யக்³லக்ஷ்யம் தத்³த்⁴ரு’த³யம் ஹரி: ।
உத்ஸஸர்ஜாஶநிஸமம் மஹாவேக³ம் மஹாப³ல: ॥ 46॥
பி³பே⁴த³ஸ ஶரோ வக்ஷோ வாலிந: கம்பயந் மஹீம் ।

உத்பபாத மஹாஶப்³த³ம் முஞ்சந் ஸ நிபபாத ஹ ॥ 47॥
ததா³முஹூர்த்தம் நி:ஸந்ஜ்ஞோ பூ⁴த்வா சேதநமாப ஸ: ।
ததோ வாலீ த³த³ர்ஶாக்³ரே ராமம் ராஜீவலோசநம் ।
த⁴நுராலம்ப்³ய வாமேந ஹஸ்தேநாந்யேந ஸாயகம் ॥ 48॥
பி³ப்⁴ராணம் சீரவஸநம் ஜடாமுகுடதா⁴ரிணம் ।
விஶாலவக்ஷஸம் ப்⁴ராஜத்³வநமாலாவிபூ⁴ஷிதம் ॥ 49॥
பீநசார்வாயதபூ⁴ஜம் நவதூ³ர்வாத³லச்ச²விம் ।
ஸுக்³ரீவலக்ஷ்மணாப்⁴யாம் ச பார்ஶ்வயோ: பரிஸேவிதம் ॥ 50॥
விலோக்ய ஶநகை: ப்ராஹ வாலீ ராமம் விக³ர்ஹயந் ।
கிம் மயாபக்ரு’தம் ராம தவ யேந ஹதோऽஸ்ம்யஹம் ॥ 51॥
ராஜத⁴ர்மமவிஜ்ஞாய க³ர்ஹிதம் கர்ம தே க்ரு’தம் ।
வ்ரு’க்ஷக²ண்டே³ திரோபூ⁴த்வா த்யஜதா மயி ஸாயகம் ॥ 52॥
யஶ: கிம் லப்ஸ்யஸே ராம சோரவத்க்ரு’தஸங்க³ர: ।
யதி³க்ஷத்ரியதா³யாதோ³ மநோர்வம்ஶஸமுத்³ப⁴வ: ॥ 53॥
யுத்³த⁴ம் க்ரு’த்வா ஸமக்ஷம் மே ப்ராப்யஸே தத்ப²லம் ததா³ ।
ஸுக்³ரீவேண க்ரு’தம் கிம் தே மயா வா ந க்ரு’தம் கிமு ॥ 54॥
ராவணேந ஹ்ரு’தா பா⁴ர்யா தவ ராம மஹாவநே ।
ஸுக்³ரீவம் ஶரணம் யாதஸ்தத³ர்த²மிதி ஶுஶ்ரும ॥ 55॥
ப³த ராம ந ஜாநீஷே மத்³ப³லம் லோகவிஶ்ருதம் ।
ராவணம் ஸகுலம் ப³த்³த்⁴வா ஸஸீதம் லங்கயா ஸஹ ॥ 56॥
ஆநயாமி முஹூர்த்தார்த்³தா⁴த்³யதி³ சேச்சா²மி ராக⁴வ ।
த⁴ர்மிஷ்ட²இதி லோகேऽஸ்மிந் கத்²யஸே ரகு⁴நந்த³ந ॥ 57॥
வாநரம் வ்யாத⁴வத்³த⁴த்வா த⁴ர்மம் கம் லப்ஸ்யஸே வத³ ।
அப⁴க்ஷ்யம் வாநரம் மாம்ஸம் ஹத்வா மாம் கிம் கரிஷ்யஸி ॥ 58॥
இத்யேவம் ப³ஹு பா⁴ஷந்தம் வாலிநம் ராக⁴வோऽப்³ரவீத் ।
த⁴ர்மஸ்ய கோ³ப்தா லோகேऽஸ்மிம்ஶ்சராமி ஸஶராஸந: ॥ 59॥
அத⁴ர்மகாரிணம் ஹத்வா ஸத்³த⁴ர்மம் பாலயாம்யஹம் ।
து³ஹிதா ப⁴கி³நீ ப்⁴ராதுர்பா⁴ர்யா சைவ ததா²ஸ்நுஷா ॥ 60॥

12 sanskritdocuments.org



அத்⁴யாத்மராமாயணே கிஷ்கிந்தா⁴காண்ட³ம்

ஸமா யோ ரமதே தாஸாமேகாமபி விமூட⁴தீ: ⁴ ।
பாதகீ ஸ து விஜ்ஞேய:ஸ வத்⁴யோ ராஜபி:⁴ ஸதா³ ॥ 61॥
த்வம் து ப்⁴ராது: கநிஷ்ட²ஸ்ய பா⁴ர்யாயாம் ரமஸே ப³லாத் ।
அதோ மயா த⁴ர்மவிதா³ஹதோऽஸி வநகோ³சர ॥ 62॥
த்வம் கபித்வாந்ந ஜாநீஷே மஹாந்தோ விசரந்தி யத் ।
லோகம் புநாநா:ஸஞ்சாரைரதஸ்தாந்நாதிபா⁴ஷயேத் ॥ 63॥
தச்ச்²ருத்வா ப⁴யஸந்த்ரஸ்தோ ஜ்ஞாத்வா ராமம் ரமாபதிம் ।
வாலீ ப்ரணம்ய ரப⁴ஸாத்³ராமம் வசநமப்³ரவீத் ॥ 64॥
ராம ராம மஹாபா⁴க³ ஜாநே த்வாம் பரமேஶ்வரம் ।
அஜாநதா மயா கிஞ்சிது³க்தம் தத்க்ஷந்துமர்ஹஸி ॥ 65॥
ஸாக்ஷாத்த்வச்ச²ரகா⁴தேந விஶேஷேண தவாக்³ரத: ।
த்யஜாம்யஸூந் மஹாயோகி³து³ர்லப⁴ம் தவ த³ர்ஶநம் ॥ 66॥
யந்நாம விவஶோ க்³ரு’ஹ்ணந் ம்ரியமாண: பரம் பத³ம் ।
யாதி ஸாக்ஷாத்ஸ ஏவாத்³ய முமூர்ஷோர்மே புர:ஸ்தி²த: ॥ 67॥
தே³வ ஜாநாமி புருஷம் த்வாம் ஶ்ரியம் ஜாநகீம் ஶுபா⁴ம் ।
ராவணஸ்ய வதா⁴ர்தா²ய ஜாதம் த்வாம் ப்³ரஹ்மணார்தி²தம் ॥ 68॥
அநுஜாநீஹி மாம் ராம யாந்தம் த்வத்பத³முத்தமம் ।
மம துல்யப³லே பா³லே அங்க³தே³ த்வம் த³யாம் குரு ॥ 69॥
விஶல்யம் குரு மே ராம ஹ்ரு’த³யம் பாணிநா ஸ்ப்ரு’ஶந் ।
ததே²தி பா³ணமுத்³த்⁴ரு’த்ய ராம: பஸ்பர்ஶ பாணிநா ।
த்யக்த்வா தத்³வாநரம் தே³ஹமமரேந்த்³ரோऽப⁴வத்க்ஷணாத் ॥ 70॥
வாலீ ரகூ⁴த்தமஶராபி⁴ஹதோ விம்ரு’ஷ்டோ

ராமேண ஶீதலகரேண ஸுகா²கரேண ।
ஸத்³யோ விமுச்ய கபிதே³ஹமநந்யலப்⁴யம்

ப்ராப்தம் பத³ம் பரமஹம்ஸக³ணைர்து³ராபம் ॥ 71॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
த்³விதீய:ஸர்க:³ ॥ 2॥

॥ த்ரு’தீய ஸர்க:³ ॥
நிஹதே வாலிநி ரணே ராமேண பரமாத்மநா ।
து³த்³ருவுர்வாநரா:ஸர்வே கிஷ்கிந்தா⁴ம் ப⁴யவிஹ்வலா: ॥ 1॥
தாராமூசுர்மஹாபா⁴கே³ஹதோ வாலீ ரணாஜிரே ।
அங்க³த³ம் பரிரக்ஷாத்³ய மந்த்ரிண: பரிநோத³ய ॥ 2॥
சதுர்த்³வாரகபாடாதீ³ந் ப³த்³த்⁴வா ரக்ஷாமஹே புரீம் ।
வாநராணாம் து ராஜாநமங்க³த³ம் குரு பா⁴மிநி ॥ 3॥
நிஹதம் வாலிநம் ஶ்ருத்வா தாரா ஶோகவிமூர்சி²தா ।
அதாட³யத்ஸ்வபாணிப்⁴யாம் ஶிரோ வக்ஷஶ்ச பூ⁴ரிஶ: ॥ 4॥
கிமங்க³தே³ந ராஜ்யேந நக³ரேண த⁴நேந வா ।
இதா³நீமேவ நித⁴நம் யாஸ்யாமி பதிநா ஸஹ ॥ 5॥
இத்யுக்த்வா த்வரிதா தத்ர ருத³தீ முக்தமூர்த⁴ஜா ।
யயௌ தாராऽதிஶோகார்தா யத்ர ப⁴ர்த்ரு’கலேவரம் ॥ 6॥
பதிதம் வாலிநம் த்³ரு’ஷ்ட்வா ரக்தை: பாம்ஸுபி⁴ராவ்ரு’தம் ।
ருத³தீ நாத²நாதே²தி பதிதா தஸ்ய பாத³யோ: ॥ 7॥
கருணம் விலபந்தீ ஸா த³த³ர்ஶ ரகு⁴நந்த³நம் ।
ராம மாம் ஜஹி பா³ணேந யேந வாலீ ஹதஸ்த்வயா ॥ 8॥
க³ச்சா²மி பதிஸாலோக்யம் பதிர்மாமபி⁴காங்க்ஷதே ।
ஸ்வர்கே³ऽபி ந ஸுக²ம் தஸ்ய மாம் விநா ரகு⁴நந்த³ந ॥ 9॥
பத்நீவியோக³ஜம் து:³க²மநுபூ⁴தம் த்வயாநக⁴ ।
வாலிநே மாம் ப்ரயச்சா²ஶு பத்நீதா³நப²லம் ப⁴வேத் ॥ 10॥
ஸுக்³ரீவ த்வம் ஸுக²ம் ராஜ்யம் தா³பிதம் வாலிகா⁴திநா ।
ராமேண ருமயா ஸார்த⁴ம் பு⁴ங்க்ஷ்வ ஸாபத்நவர்ஜிதம் ॥ 11॥
இத்யேவம் விலபந்தீம் தாம் தாராம் ராமோ மஹாமநா: ।
ஸாந்த்வயாமாஸ த³யயா தத்த்வஜ்ஞாநோபதே³ஶத: ॥ 12॥
கிம் பீ⁴ரு ஶோசஸி வ்யர்த²ம் ஶோகஸ்யாவிஷயம் பதிம் ।

பதிஸ்தவாயம் தே³ஹோ வா ஜீவோ வா வத³ தத்த்வத: ॥ 13॥
பஞ்சாத்மகோ ஜடோ³ தே³ஹஸ்த்வங்மாம்ஸருதி⁴ராஸ்தி²மாந் ।
காலகர்மகு³ணோத்பந்ந: ஸோऽப்யாஸ்தேऽத்³யாபி தே புர: ॥ 14॥
மந்யஸே ஜீவமாத்மாநம் ஜீவஸ்தர்ஹி நிராமய: ।
ந ஜாயதே ந ம்ரியதே ந திஷ்ட²தி ந க³ச்ச²தி ॥ 15॥
ந ஸ்த்ரீ புமாந்வா ஷண்டோ⁴ வா ஜீவ:ஸர்வக³தோऽவ்யய: ।
ஏக ஏவாத்³விதீயோऽயமாகாஶவத³லேபக: ।
நித்யோ ஜ்ஞாநமய: ஶுத்³த: ⁴ ஸ கத²ம் ஶோகமர்ஹதி ॥ 16॥

தாரோவாச
தே³ஹோऽசித்காஷ்ட²வத்³ராம ஜீவோ நித்யஶ்சிதா³த்மக: ।
ஸுக²து:³கா²தி³ஸம்ப³ந்த: ⁴ கஸ்ய ஸ்யாத்³ராம மே வத³ ॥ 17॥

ஶ்ரீராம உவாச ।
அஹங்காராதி³ஸம்ப³ந்தோ⁴ யாவத்³தே³ஹேந்த்³ரியை:ஸஹ ।
ஸம்ஸாரஸ்தாவதே³வ ஸ்யாதா³த்மநஸ்த்வவிவேகிந: ॥ 18॥
மித்²யாரோபிதஸம்ஸாரோ ந ஸ்வயம் விநிவர்ததே ।
விஷயாந் த்⁴யாயமாநஸ்ய ஸ்வப்நே மித்²யாக³மோ யதா² ॥ 19॥
அநாத்³யவித்³யாஸம்ப³ந்தா⁴த்தத்கார்யாஹங்க்ரு’தேஸ்ததா² ।
ஸம்ஸாரோऽபார்த²கோऽபி ஸ்யாத்³ராக³த்³வேஷாதி³ஸங்குல: ॥ 20॥
மந ஏவ ஹி ஸம்ஸாரோ ப³ந்த⁴ஶ்சைவ மந: ஶுபே⁴ ।
ஆத்மா மந:ஸமாநத்வமேத்ய தத்³க³தப³ந்த⁴பா⁴க் ॥ 21॥
யதா² விஶுத்³த: ⁴ ஸ்ப²டிகோऽலக்தகாதி³ஸமீபக:³ ।
தத்தத்³வர்ணயுகா³பா⁴தி வஸ்துதோ நாஸ்தி ரஞ்ஜநம் ॥ 22॥
பு³த்³தீ⁴ந்த்³ரியாதி³ஸாமீப்யாதா³த்மந:ஸம்ஸ்ரு’திர்ப³லாத் ।
ஆத்மா ஸ்வலிங்க³ம் து மந: பரிக்³ரு’ஹ்ய தது³த்³ப⁴வாந் ॥ 23॥
காமாந் ஜுஷந் கு³ணைர்ப³த்³த: ⁴ ஸம்ஸாரே வர்ததேऽவஶ: ।
ஆதௌ³ மநோகு³ணாந் ஸ்ரு’ஷ்ட்வா தத: கர்மாண்யநேகதா⁴ ॥ 24॥
ஶுக்லலோஹிதக்ரு’ஷ்ணாநி க³தயஸ்தத்ஸமாநத: ।
ஏவம் கர்மவஶாஜ்ஜீவோ ப்⁴ரமத்யாபூ⁴தஸம்ப்லவம் ॥ 25॥

ஸர்வோபஸம்ஹ்ரு’தௌ ஜீவோ வாஸநாபி:⁴ ஸ்வகர்மபி: ⁴ ।
அநாத்³யவித்³யாவஶக³ஸ்திஷ்ட²த்யபி⁴நிவேஶத: ॥ 26॥
ஸ்ரு’ஷ்டிகாலே புந: பூர்வவாஸநாமாநஸை:ஸஹ ।
ஜாயதே புநரப்யேவம் க⁴டீயந்த்ரமிவாவஶ: ॥ 27॥
யதா³ புண்யவிஶேஷேண லப⁴தே ஸங்க³திம் ஸதாம் ।
மத்³ப⁴க்தாநாம் ஸுஶாந்தாநாம் ததா³ மத்³விஷயா மதி: ॥ 28॥
மத்கதா²ஶ்ரவணே ஶ்ரத்³தா⁴ து³ர்லபா⁴ ஜாயதே தத: ।
தத:ஸ்வரூபவிஜ்ஞாநமநாயாஸேந ஜாயதே ॥ 29॥
ததா³சார்யப்ரஸாதே³ந வாக்யார்த²ஜ்ஞாநத:க்ஷணாத் ।
தே³ஹேந்த்³ரியமந:ப்ராணாஹங்க்ரு’திப்⁴ய: ப்ரு’த²க் ஸ்தி²தம் ॥ 30॥
ஸ்வாத்மாநுப⁴வத:ஸத்யமாநந்தா³த்மாநமத்³வயம் ।
ஜ்ஞாத்வா ஸத்³யோ ப⁴வேந்முக்த:ஸத்யமேவ மயோதி³தம் ॥ 31॥
ஏவம் மயோதி³தம் ஸம்யகா³லோசயதி யோऽநிஶம் ।
தஸ்ய ஸம்ஸாரது:³கா²நி ந ஸ்ப்ரு’ஶந்தி கதா³சந ॥ 32॥
த்வமப்யேதந்மயா ப்ரோக்தமாலோசய விஶுத்³த⁴தீ:⁴ ।
ந ஸ்ப்ரு’ஶ்யஸே து:³க²ஜாலை: கர்மப³ந்தா⁴த்³விமோக்ஷ்யஸே ॥ 33॥
பூர்வஜந்மநி தே ஸுப்⁴ரு க்ரு’தா மத்³ப⁴க்திருத்தமா ।
அதஸ்தவ விமோக்ஷாய ரூபம் மே த³ர்ஶிதம் ஶுபே⁴ ॥ 34॥
த்⁴யாத்வா மத்³ரூபமநிஶமாலோசய மயோதி³தம் ।
ப்ரவாஹபதிதம் கார்யம் குர்வந்த்யபி ந லிப்யஸே ॥ 35॥
ஶ்ரீராமேணோதி³தம் ஸர்வம் ஶ்ருத்வா தாராதிவிஸ்மிதா ।
தே³ஹாபி⁴மாநஜம் ஶோகம் த்யக்த்வா நத்வா ரகூ⁴த்தமம் ॥ 36॥
ஆத்மாநுப⁴வஸந்துஷ்டா ஜீவந்முக்தா ப³பூ⁴வ ஹ ।
க்ஷணஸங்க³மமாத்ரேண ராமேண பரமாத்மநா ॥ 37॥
அநாதி³ப³ந்த⁴ம் நிர்தூ⁴ய முக்தா ஸாபி விகல்மஷா ।
ஸுக்³ரீவோऽபி ச தச்ச்²ருத்வா ராமவக்த்ராத்ஸமீரிதம் ॥ 38॥
ஜஹாவஜ்ஞாநமகி²லம் ஸ்வஸ்த²சித்தோऽப⁴வத்ததா³ ।
தத:ஸுக்³ரீவமாஹேத³ம் ராமோ வாநரபுங்க³வம் ॥ 39॥

ப்⁴ராதுர்ஜ்யேஷ்ட²ஸ்ய புத்ரேண யது³க்தம் ஸாம்பராயிகம் ।
குரு ஸர்வம் யதா²ந்யாயம் ஸம்ஸ்காராதி³ மமாஜ்ஞயா ॥ 40॥
ததே²தி ப³லிபி⁴ர்முக்²யைர்வாநரை: பரிணீய தம் ।
வாலிநம் புஷ்பகே க்ஷிப்த்வா ஸர்வராஜோபசாரகை: ॥ 41॥
பே⁴ரீது³ந்து³பி⁴நிர்கோ⁴ஷைர்ப்³ராஹ்மணைர்மந்த்ரிபி: ⁴ ஸஹ ।
யூத²பைர்வாநரை: பௌரைஸ்தாரயா சாங்க³தே³ந ச ॥ 42॥
க³த்வா சகார தத்ஸர்வம் யதா²ஶாஸ்த்ரம் ப்ரயத்நத: ।
ஸ்நாத்வா ஜகா³ம ராமஸ்ய ஸமீபம் மந்த்ரிபி: ⁴ ஸஹ ॥ 43॥
நத்வா ராமஸ்ய சரணௌ ஸுக்³ரீவ: ப்ராஹ ஹ்ரு’ஷ்டதீ: ⁴ ।
ராஜ்யம் ப்ரஶாதி⁴ ராஜேந்த்³ர வாநராணாம் ஸம்ரு’த்³தி⁴மத் ॥ 44॥
தா³ஸோऽஹம் தே பாத³பத்³மம் ஸேவே லக்ஷ்மணவச்சிரம் ।
இத்யுக்தோ ராக⁴வ: ப்ராஹ ஸுக்³ரீவம் ஸஸ்மிதம் வச: ॥ 45॥
த்வமேவாஹம் ந ஸந்தே³ஹ: ஶீக்⁴ரம் க³ச்ச² மமாஜ்ஞயா ।
புரராஜ்யாதி⁴பத்யே த்வம் ஸ்வாத்மாநமபி⁴ஷேசய ॥ 46॥
நக³ரம் ந ப்ரவேக்ஷ்யாமி சதுர்த³ஶ ஸமா:ஸகே² ।
ஆக³மிஷ்யதி மே ப்⁴ராதா லக்ஷ்மண: பத்தநம் தவ ॥ 47॥
அங்க³த³ம் யௌவராஜ்யே த்வமபி⁴ஷேசய ஸாத³ரம் ।
அஹம் ஸமீபே ஶிக²ரே பர்வதஸ்ய ஸஹாநுஜ: ॥ 48॥
வத்ஸ்யாமி வர்ஷதி³வஸாம்ஸ்ததஸ்த்வம் யத்நவாந் ப⁴வ ।
கிஞ்சித்காலம் புரே ஸ்தி²த்வா ஸீதாயா: பரிமார்க³ணே ॥ 49॥
ஸாஷ்டாங்க³ம் ப்ரணிபத்யாஹ ஸுக்³ரீவோ ராமபாத³யோ: ।
யதா³ஜ்ஞாபயஸே தே³வ தத்ததை²வ கரோம்யஹம் ॥ 50॥
அநுஜ்ஞாதஶ்ச ராமேண ஸுக்³ரீவஸ்து ஸலக்ஷ்மண: ।
க³த்வா புரம் ததா² சக்ரே யதா² ராமேண சோதி³த: ॥ 51॥
ஸுக்³ரிவேண யதா²ந்யாயம் பூஜிதோ லக்ஷ்மணஸ்ததா³ ।
ஆக³த்ய ராக⁴வம் ஶீக்⁴ரம் ப்ரணிபத்யோபதஸ்தி²வாந் ॥ 52॥
ததோ ராமோ ஜகா³மாஶு லக்ஷ்மணேந ஸமந்வித: ।

ப்ரவர்ஷணகி³ரேரூர்த்⁴வம் ஶிக²ரம் பூ⁴ரிவிஸ்தரம் ॥ 53॥
தத்ரைகம் க³ஹ்வரம் த்³ரு’ஷ்ட்வா ஸ்பா²டிகம் தீ³ப்திமச்சு²ப⁴ம் ।
வர்ஷவாதாதபஸஹம் ப²லமூலஸமீபக³ம் ।
வாஸாய ரோசயாமாஸ தத்ர ராம:ஸலக்ஷ்மண: ॥ 54॥
தி³வ்யமூலப²லபுஷ்பஸம்யுதே மௌக்திகோபமஜலௌக⁴பல்வலே ।
சித்ரவர்ணம்ரு’க³பக்ஷிஶோபி⁴தே பர்வதே ரகு⁴குலோத்தமோऽவஸத் ॥ 55॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
த்ரு’தீய:ஸர்க:³ ॥ 3॥

॥சதுர்த²ஸர்க:³ ॥
தத்ர வார்ஷிகதி³நாநி ராக⁴வோ லீலயா மணிகு³ஹாஸு ஸஞ்சரந் ।
பக்வமூலப²லபோ⁴க³தோஷிதோ லக்ஷ்மணேந ஸஹிதோऽவஸத்ஸுக²ம் ॥ 1॥
வாதநுந்நஜலபூரிதமேகா⁴நந்தரஸ்தநிதவைத்³யுதக³ர்பா⁴ந் ।
வீக்ஷ்ய விஸ்மயமகா³த்³க³ஜயூதா²ந் யத்³வதா³ஹிதஸுகாஞ்சநகக்ஷாந் ॥ 2॥
நவகா⁴ஸம் ஸமாஸ்வாத்³ய ஹ்ரு’ஷ்டபுஷ்டம்ரு’க³த்³விஜா: ।
தா⁴வந்தோ பரிதோ ராமம் வீக்ஷ்ய விஸ்பா²ரிதேக்ஷணா: ॥ 3॥
ந சலந்தி ஸதா³ த்⁴யாநநிஷ்டா²இவ முநீஶ்வரா: ।
ராமம் மாநுஷரூபேண கி³ரிகாநநபூ⁴மிஷு ॥ 4॥
சரந்தம் பரமாத்மாநம் ஜ்ஞாத்வா ஸித்³த⁴க³ணா பு⁴வி ।
ம்ரு’க³பக்ஷிக³ணா பூ⁴த்வா ராமமேவாநுஸேவிரே ॥ 5॥
ஸௌமித்ரிரேகதா³ ராமமேகாந்தே த்⁴யாநதத்பரம் ।
ஸமாதி⁴விரமே ப⁴க்த்யா ப்ரணயாத்³விநயாந்வித: ॥ 6॥
அப்³ரவீத்³தே³வ தே வாக்யாத்பூர்வோக்தாத்³விக³தோ மம ।
அநாத்³யவித்³யாஸம்பூ⁴த:ஸம்ஶயோ ஹ்ரு’தி³ஸம்ஸ்தி²த: ॥ 7॥
இதா³நீம் ஶ்ரோதுமிச்சா²மி க்ரியாமார்கே³ண ராக⁴வ ।
ப⁴வதா³ராத⁴நம் லோகே யதா²குர்வந்தி யோகி³ந: ॥ 8॥
இத³மேவ ஸதா³ ப்ராஹுர்யோகி³நோ முக்திஸாத⁴நம் ।

நாரதோ³ऽபி ததா² வ்யாஸோ ப்³ரஹ்மா கமலஸம்ப⁴வ: ॥ 9॥
ப்³ரஹ்மக்ஷத்ராதி³வர்ணாநாமாஶ்ரமாணாம் ச மோக்ஷத³ம் ।
ஸ்த்ரீஶூத்³ராணாம் ச ராஜேந்த்³ர ஸுலப⁴ம் முக்திஸாத⁴நம் ।
தவ ப⁴க்தாய மே ப்⁴ராத்ரே ப்³ரூஹி லோகோபகாரகம் ॥ 10॥

ஶ்ரீராம உவாச ।
மம பூஜாவிதா⁴நஸ்ய நாந்தோऽஸ்தி ரகு⁴நந்த³ந ।
ததா²பி வக்ஷ்யே ஸங்க்ஷேபாத்³யதா²வத³நுபூர்வஶ: ॥ 11॥
ஸ்வக்³ரு’ஹ்யோக்தப்ரகாரேண த்³விஜத்வம் ப்ராப்ய மாநவ: ।
ஸகாஶாத்ஸத்³கு³ரோர்மந்த்ரம் லப்³த்⁴வா மத்³ப⁴க்திஸம்யுத: ॥ 12॥
தேந ஸந்த³ர்ஶிதவிதி⁴ர்மாமேவாராத⁴யேத்ஸுதீ: ⁴ ।
ஹ்ரு’த³யே வாऽநலே வார்சேத்ப்ரதிமாதௌ³ விபா⁴வஸௌ ॥ 13॥
ஶாலக்³ராமஶிலாயாம் வா பூஜயேந்மாமதந்த்³ரித: ।
ப்ராத:ஸ்நாநம் ப்ரகுர்வீத ப்ரத²மம் தே³ஹஶுத்³த⁴யே ॥ 14॥
வேத³தந்த்ரோதி³தைர்மந்த்ரைர்ம்ரு’ல்லேபநவிதா⁴நத: ।
ஸந்த்⁴யாதி³ கர்ம யந்நித்யம் தத்குர்யாத்³விதி⁴நா பு³த: ⁴ ॥ 15॥
ஸங்கல்பமாதௌ³குர்வீத ஸித்³த்⁴யர்த²ம் கர்மணாம் ஸுதீ: ⁴ ।
ஸ்வகு³ரும் பூஜயேத்³ப⁴க்த்யா மத்³பு³த்³த்⁴யா பூஜகோ மம ॥ 16॥
ஶிலாயாம் ஸ்நபநம் குர்யாத்ப்ரதிமாஸு ப்ரமார்ஜநம் ।
ப்ரஸித்³தை⁴ர்க³ந்த⁴புஷ்பாத்³யைர்மத்பூஜா ஸித்³தி⁴தா³யிகா ॥ 17॥
அமாயிகோऽநுவ்ரு’த்த்யா மாம் பூஜயேந்நியதவ்ரத: ।
ப்ரதிமாதி³ஷ்வலங்கார: ப்ரியோ மே குலநந்த³ந ॥ 18॥
அக்³நௌ யஜேத ஹவிஷா பா⁴ஸ்கரே ஸ்த²ண்டி³லே யஜேத் ।
ப⁴க்தேநோபஹ்ரு’தம் ப்ரீத்யை ஶ்ரத்³த⁴யா மம வார்யபி ॥ 19॥
கிம் புநர்ப⁴க்ஷ்யபோ⁴ஜ்யாதி³ க³ந்த⁴புஷ்பாக்ஷதாதி³கம் ।
பூஜாத்³ரவ்யாணி ஸர்வாணி ஸம்பாத்³யைவம் ஸமாரபே⁴த் ॥ 20॥
சைலாஜிநகுஶை:ஸம்யகா³ஸநம் பரிகல்பயேத் ।
தத்ரோபவிஶ்ய தே³வஸ்ய ஸம்முகே² ஶுத்³த⁴மாநஸ: ॥ 21॥
ததோ ந்யாஸம் ப்ரகூர்வீத மாத்ரு’காப³ஹிராந்தரம் ।

கேஶவாதி³ தத:குர்யாத்தத்த்வந்யாஸம் தத: பரம் ॥ 22॥
மந்மூர்திபஞ்ஜரந்யாஸம் மந்த்ரந்யாஸம் ததோ ந்யஸேத் ।
ப்ரதிமாதா³வபி ததா²குர்யாந்நித்யமதந்த்³ரித: ॥ 23॥
கலஶம் ஸ்வபுரோ வாமே க்ஷிபேத்புஷ்பாதி³ த³க்ஷிணே ।
அர்க்⁴யபாத்³யப்ரதா³நார்த²ம் மது⁴பர்கார்த²மேவ ச ॥ 24॥
ததை²வாசமநார்த²ம் து ந்யஸேத்பாத்ரசதுஷ்டயம் ।
ஹ்ரு’த்பத்³மே பா⁴நுவிமலே மத்கலாம் ஜீவஸந்ஜ்ஞிதாம் ॥ 25॥
த்⁴யாயேத்ஸ்வதே³ஹமகி²லம் தயா வ்யாப்தமரிந்த³ம ।
தாமேவாவாஹயேந்நித்யம் ப்ரதிமாதி³ஷு மத்கலாம் ॥ 26॥
பாத்³யார்க்⁴யாசமநீயாத்³யை:ஸ்நாநவஸ்த்ரவிபூ⁴ஷணை: ।
யாவச்ச²க்யோபசாரைர்வா த்வர்சயேந்மாமமாயயா ॥ 27॥
விப⁴வே ஸதி கர்பூரகுங்குமாக³ருசந்த³நை: ।
அர்சயேந்மந்த்ரவந்நித்யம் ஸுக³ந்த⁴குஸுமை: ஶுபை: ⁴ ॥ 28॥
த³ஶாவரணபூஜாம் வை ஹ்யாக³மோக்தாம் ப்ரகாரயேத் ।
நீராஜநைர்தூ⁴பதீ³பைர்நைவேத்³யைர்ப³ஹுவிஸ்தரை: ॥ 29॥
ஶ்ரத்³த⁴யோபஹரேந்நித்யம் ஶ்ரத்³தா⁴பு⁴க³ஹமீஶ்வர: ।
ஹோமம் குர்யாத்ப்ரயத்நேந விதி⁴நா மந்த்ரகோவித:³ ॥ 30॥
அக³ஸ்த்யேநோக்தமார்கே³ண குண்டே³நாக³மவித்தம: ।
ஜுஹுயாந்மூலமந்த்ரேண பும்ஸூக்தேநாத²வா பு³த: ⁴ ॥ 31॥
அத²வௌபாஸநாக்³நௌ வா சருணா ஹவிஷா ததா² ।
தப்தஜாம்பூ³நத³ப்ரக்²யம் தி³வ்யாப⁴ரணபூ⁴ஷிதம் ॥ 32॥
த்⁴யாயேத³நலமத்⁴யஸ்த²ம் ஹோமகாலே ஸதா³ பு³த:⁴ ।
பார்ஷதே³ப்⁴யோ ப³லிம் த³த்த்வா ஹோமஶேஷம் ஸமாபயேத் ॥ 33॥
ததோ ஜபம் ப்ரகுர்வீத த்⁴யாயேந்மாம் யதவாக் ஸ்மரந் ।
முக²வாஸம் ச தாம்பூ³லம் த³த்த்வா ப்ரீதிஸமந்வித: ॥ 34॥
மத³ர்தே² ந்ரு’த்யகீ³தாதி³ஸ்துதிபாடா²தி³ காரயேத் ।
ப்ரணமேத்³த³ண்ட³வத்³பூ⁴மௌ ஹ்ரு’த³யே மாம் நிதா⁴ய ச ॥ 35॥

ஶிரஸ்யாதா⁴ய மத்³த³த்தம் ப்ரஸாத³ம் பா⁴வநாமயம் ।
பாணிப்⁴யாம் மத்பதே³மூர்த்⁴நி க்³ரு’ஹீத்வா ப⁴க்திஸம்யுத: ॥ 36॥
ரக்ஷ மாம் கோ⁴ரஸம்ஸாராதி³த்யுக்த்வா ப்ரணமேத்ஸுதீ: ⁴ ।
உத்³வாஸயேத்³யதா²பூர்வம் ப்ரத்யக்³ஜ்யோதிஷி ஸம்ஸ்மரந் ॥ 37॥
ஏவமுக்தப்ரகாரேண பூஜயேத்³விதி⁴வத்³யதி³ ।
இஹாமூத்ர ச ஸம்ஸித்³தி⁴ம் ப்ராப்நோதி மத³நுக்³ரஹாத் ॥ 38॥
மத்³ப⁴க்தோ யதி³ மாமேவம் பூஜாம் சைவ தி³நே தி³நே ।
கரோதி மம ஸாரூப்யம் ப்ராப்நோத்யேவ ந ஸம்ஶய: ॥ 39॥
இத³ம் ரஹஸ்யம் பரமம் ச பாவநம்

மயைவ ஸாக்ஷாத்கதி²தம் ஸநாதநம் ।
பட²த்யஜஸ்ரம் யதி³ வா ஶ‍்ரு’ணோதி ய:

ஸ ஸர்வபூஜாப²லபா⁴ங் ந ஸம்ஶய: ॥ 40॥
ஏவம் பராத்மா ஶ்ரீராம: க்ரியாயோக³மநுத்தமம் ।
ப்ரு’ஷ்ட: ப்ராஹ ஸ்வப⁴க்தாய ஶேஷாம்ஶாய மஹாத்மநே ॥ 41॥
புந: ப்ராக்ரு’தவத்³ராமோ மாயாமாலம்ப்³ய து:³கி²த: ।
ஹா ஸீதேதி வத³ந்நைவ நித்³ராம் லேபே⁴ கத²ஞ்சந ॥ 42॥
ஏதஸ்மிந்நந்தரே தத்ர கிஷ்கிந்தா⁴யாம் ஸுபு³த்³தி⁴மாந் ।
ஹநூமாந் ப்ராஹ ஸுக்³ரீவமேகாந்தே கபிநாயகம் ॥ 43॥
ஶ‍்ரு’ணு ராஜந் ப்ரவக்ஷ்யாமி தவைவ ஹிதமுத்தமம் ।
ராமேண தே க்ரு’த: பூர்வமுபகாரோ ஹ்யநுத்தம: ॥ 44॥
க்ரு’தக்⁴நவத்த்வயா நூநம் விஸ்ம்ரு’த: ப்ரதிபா⁴தி மே ।
த்வத்க்ரு’தே நிஹதோ வாலீ வீரஸ்த்ரைலோக்யஸம்மத: ॥ 45॥
ராஜ்யே ப்ரதிஷ்டி²தோऽஸி த்வம் தாராம் ப்ராப்தோऽஸி து³ர்லபா⁴ம் ।
ஸ ராம: பர்வதஸ்யாக்³ரே ப்⁴ராத்ரா ஸஹ வஸந் ஸுதீ: ⁴ ॥ 46॥
த்வதா³க³மநமேகாக்³ரமீக்ஷதே கார்யகௌ³ரவாத் ।
த்வம் து வாநரபா⁴வேந ஸ்த்ரீஸக்தோ நாவபு³த்³த்⁴யஸே ॥ 47॥
கரோமீதி ப்ரதிஜ்ஞாய ஸீதாயா: பரிமார்க³ணம் ।
ந கரோஷி க்ரு’தக்⁴நஸ்த்வம் ஹந்யஸே வாலிவத்³த்³ருதம் ॥ 48॥

ஹநூமத்³வசநம் ஶ்ருத்வா ஸுக்³ரீவோ ப⁴யவிஹ்வல: ।
ப்ரத்யுவாச ஹநூமந்தம் ஸத்யமேவ த்வயோதி³தம் ॥ 49॥
ஶீக்⁴ரம் குரு மமாஜ்ஞாம் த்வம் வாநராணாம் தரஸ்விநாம் ।
ஸஹஸ்ராணி த³ஶேதா³நீம் ப்ரேஷயாஶு தி³ஶோ த³ஶ ॥ 50॥
ஸப்தத்³வீபக³தாந் ஸர்வாந் வாநராநாநயந்து தே ।
பக்ஷமத்⁴யே ஸமாயாந்து ஸர்வே வாநரபுங்க³வா: ॥ 51॥
யே பக்ஷமதிவர்தந்தே தே வத்⁴யா மே ந ஸம்ஶய: ।
இத்யாஜ்ஞாப்ய ஹநூமந்தம் ஸுக்³ரீவோ க்³ரு’ஹமாவிஶத் ॥ 52॥
ஸுக்³ரீவாஜ்ஞாம் புரஸ்க்ரு’த்ய ஹநூமாந் மந்த்ரிஸத்தம: ।
தத்க்ஷணே ப்ரேஷயாமாஸ ஹரீந் த³ஶ தி³ஶ:ஸுதீ:⁴ ॥ 53॥
அக³ணிதகு³ணஸத்த்வாந் வாயுவேக³ப்ரசாராந்

வநசரக³ணமுக்²யாந் பர்வதாகாரரூபாந் ।
பவநஹிதகுமார: ப்ரேஷயாமாஸ தூ³தா-

நதிரப⁴ஸதராத்மா தா³நமாநாதி³த்ரு’ப்தாந் ॥ 54॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
சதுர்த:²ஸர்க:³ ॥ 4॥

॥பஞ்சம ஸர்க:³ ॥
ராமஸ்து பர்வதஸ்யாக்³ரே மணிஸாநௌ நிஶாமுகே² ।
ஸீதாவிரஹஜம் ஶோகமஸஹந்நித³மப்³ரவீத் ॥ 1॥
பஶ்ய லக்ஷ்மண மே ஸீதா ராக்ஷஸேந ஹ்ரு’தா ப³லாத் ।
ம்ரு’தாऽம்ரு’தா வா நிஶ்சேதும் ந ஜாநேऽத்³யாபி பா⁴மிநீம் ॥ 2॥
ஜீவதீதி மம ப்³ரூயாத்கஶ்சித்³வா ப்ரியக்ரு’த் ஸ மே ।
யதி³ ஜாநாமி தாம் ஸாத்⁴வீம் ஜீவந்தீம் யத்ர குத்ர வா ॥ 3॥
ஹடா²தே³வாஹரிஷ்யாமி ஸுதா⁴மிவ பயோநிதே: ⁴ ।
ப்ரதிஜ்ஞாம் ஶ‍்ரு’ணு மே ப்⁴ராதர்யேந மே ஜநகாத்மஜா ॥ 4॥
நீதா தம் ப⁴ஸ்மஸாத்குர்யாம் ஸபுத்ரப³லவாஹநம் ।

ஹே ஸீதே சந்த்³ரவத³நே வஸந்தீ ராக்ஷஸாலயே ॥ 5॥
து:³கா²ர்த்தா மாமபஶ்யந்தீ கத²ம் ப்ராணாந் த⁴ரிஷ்யஸி ।
சந்த்³ரோऽபி பா⁴நுவத்³பா⁴தி மம சந்த்³ராநநாம் விநா ॥ 6॥
சந்த்³ர த்வம் ஜாநகீம் ஸ்ப்ரு’ஷ்ட்வா கரைர்மாம் ஸ்ப்ரு’ஶ ஶீதலை: ।
ஸுக்³ரீவோऽபி த³யாஹீநோ து:³கி²தம் மாம் ந பஶ்யதி ॥ 7॥
ராஜ்யம் நிஷ்கண்டகம் ப்ராப்ய ஸ்த்ரீபி: ⁴ பரிவ்ரு’தோ ரஹ: ।
க்ரு’தக்⁴நோ த்³ரு’ஶ்யதே வ்யக்தம் பாநாஸக்தோऽதிகாமுக: ॥ 8॥
நாயாதி ஶரத³ம் பஶ்யந்நபி மார்க³யிதும் ப்ரியாம் ।
பூர்வோபகாரிணம் து³ஷ்ட: க்ரு’தக்⁴நோ விஸ்ம்ரு’தோ ஹி மாம் ॥ 9॥
ஹந்மி ஸுக்³ரீவமப்யேவம் ஸபுரம் ஸஹபா³ந்த⁴வம் ।
வாலீ யதா²ஹதோ மேऽத்³ய ஸுக்³ரீவோऽபி ததா² ப⁴வேத் ॥ 10॥
இதி ருஷ்டம் ஸமாலோக்ய ராக⁴வம் லக்ஷ்மணோऽப்³ரவீத் ।
இதா³நீமேவ க³த்வாஹம் ஸுக்³ரீவம் து³ஷ்டமாநஸம் ॥ 11॥
மாமாஜ்ஞாபய ஹத்வா தமாயாஸ்யே ராம தேऽந்திகம் ।
இத்யுக்த்வா த⁴நுராதா³ய ஸ்வயம் தூணீரமேவ ச ॥ 12॥
க³ந்துமப்⁴யுத்³யதம் வீக்ஷ்ய ராமோ லக்ஷ்மணமப்³ரவீத் ।
ந ஹந்தவ்யஸ்த்வயா வத்ஸ ஸுக்³ரீவோ மே ப்ரிய:ஸகா² ॥ 13॥
கிந்து பீ⁴ஷய ஸுக்³ரீவம் வாலிவத்த்வம் ஹநிஷ்யஸே ।
இத்யுக்த்வா ஶீக்⁴ரமாதா³ய ஸுக்³ரீவப்ரதிபா⁴ஷிதம் ॥ 14॥
ஆக³த்ய பஶ்சாத்³யத்கார்யம் தத்கரிஷ்யாம்யஸம்ஶயம் ।
ததே²தி லக்ஷ்மணோऽக³ச்ச²த்த்வரிதோ பீ⁴மவிக்ரம: ॥ 15॥
கிஷ்கிந்தா⁴ம் ப்ரதி கோபேந நிர்த³ஹந்நிவ வாநராந் ।
ஸர்வஜ்ஞோ நித்யலக்ஷ்மீகோ விஜ்ஞாநாத்மாபி ராக⁴வ: ॥ 16॥
ஸீதாமநுஶுஶோசார்த்த: ப்ராக்ரு’த: ப்ராக்ரு’தாமிவ ।
பு³த்³த்⁴யாதி³ஸாக்ஷிணஸ்தஸ்ய மாயாகார்யாதிவர்திந: ॥ 17॥
ராகா³தி³ரஹிதஸ்யாஸ்ய தத்கார்யம் கத²முத்³ப⁴வேத் ।
ப்³ரஹ்மணோக்தம்ரு’தம் கர்தும் ராஜ்ஞோ த³ஶரத²ஸ்ய ஹி ॥ 18॥

தபஸ: ப²லதா³நாய ஜாதோ மாநுஷவேஷத்⁴ரு’க் ।
மாயயா மோஹிதா:ஸர்வே ஜநா அஜ்ஞாநஸம்யுதா: ॥ 19॥
கத²மேஷாம் ப⁴வேந்மோக்ஷ இதி விஷ்ணுர்விசிந்தயந் ।
கதா²ம் ப்ரத²யிதும் லோகே ஸர்வலோகமலாபஹாம் ॥ 20॥
ராமாயணாபி⁴தா⁴ம் ராமோ பூ⁴த்வா மாநுஷசேஷ்டக: ।
க்ரோத⁴ம் மோஹம் ச காமம் ச வ்யவஹாரார்த²ஸித்³த⁴யே ॥ 21॥
தத்தத்காலோசிதம் க்³ரு’ஹ்ணந் மோஹயத்யவஶா: ப்ரஜா: ।
அநுரக்த இவாஶேஷகு³ணேஷு கு³ணவர்ஜித: ॥ 22॥
விஜ்ஞாநமூர்திர்விஜ்ஞாநஶக்தி:ஸாக்ஷ்யகு³ணாந்வித: ।
அத: காமாதி³பி⁴ர்நித்யமவிலிப்தோ யதா² நப: ⁴ ॥ 23॥
விந்த³ந்தி முநய: கேசிஜ்ஜாநந்தி ஜநகாத³ய: ।
தத்³ப⁴க்தா நிர்மலாத்மாந:ஸம்யக்³ ஜாநந்தி நித்யதா³ ।
ப⁴க்தசித்தாநுஸாரேண ஜாயதே ப⁴க³வாநஜ: ॥ 24॥
லக்ஷ்மணோऽபி ததா³ க³த்வா கிஷ்கிந்தா⁴நக³ராந்திகம் ।
ஜ்யாகோ⁴ஷமகரோத்தீவ்ரம் பீ⁴ஷயந் ஸர்வவாநராந் ॥ 25॥
தம் த்³ரு’ஷ்ட்வா ப்ராக்ரு’தாஸ்தத்ர வாநரா வப்ரமூர்த⁴நி ।
சக்ரு: கிலகிலாஶப்³த³ம் த்⁴ரு’தபாஷாணபாத³பா: ॥ 26॥
தாந் த்³ரு’ஷ்ட்வா க்ரோத⁴தாம்ராக்ஷோ வாநராந் லக்ஷ்மணஸ்ததா³ ।
நிர்மூலாந் கர்துமுத்³யுக்தோ த⁴நுராநம்ய வீர்யவாந் ॥ 27॥
தத: ஶீக்⁴ரம் ஸமாப்லுத்ய ஜ்ஞாத்வா லக்ஷ்மணமாக³தம் ॥ 28॥
நிவார்ய வாநராந் ஸர்வாநங்க³தோ³ மந்த்ரிஸத்தம: ।
க³த்வா லக்ஷ்மணஸாமீப்யம் ப்ரணநாம ஸ த³ண்ட³வத் ॥ 29॥
ததோऽங்க³த³ம் பரிஷ்வஜ்ய லக்ஷ்மண: ப்ரியவர்த⁴ந: ।
உவாச வத்ஸ க³ச்ச² த்வம் பித்ரு’வ்யாய நிவேத³ய ॥ 30॥
மாமாக³தம் ராக⁴வேண சோதி³தம் ரௌத்³ரமூர்திநா ।
ததே²தி த்வரிதம் க³த்வா ஸுக்³ரீவாய ந்யவேத³யத் ॥ 31॥
லக்ஷ்மண: க்ரோத⁴தாம்ராக்ஷ: புரத்³வாரி ப³ஹி:ஸ்தி²த: ।
தச்ச்²ருத்வாதீவ ஸந்த்ரஸ்த:ஸுக்³ரீவோ வாநரேஶ்வர: ॥ 32॥

ஆஹூய மந்த்ரிணாம் ஶ்ரேஷ்ட²ம் ஹநூமந்தமதா²ப்³ரவீத் ।
க³ச்ச² த்வமங்க³தே³நாஶு லக்ஷ்மணம் விநயாந்வித: ॥ 33॥
ஸாந்த்வயந் கோபிதம் வீரம் ஶநைராநய ஸாத³ரம் ।
ப்ரேஷயித்வா ஹநூமந்தம் தாராமாஹ கபீஶ்வர: ॥ 34॥
த்வம் க³ச்ச²ஸாந்த்வயந்தீ தம் லக்ஷ்மணம் ம்ரு’து³பா⁴ஷிதை: ।
ஶாந்தமந்த:புரம் நீத்வா பஶ்சாத்³த³ர்ஶய மேऽநகே⁴ ॥ 35॥
ப⁴வத்விதி ததஸ்தாரா மத்⁴யகக்ஷம் ஸமாவிஶத் ।
ஹநுமாநங்க³தே³நைவ ஸஹிதோ லக்ஷ்மணாந்திகம் ॥ 36॥
க³த்வா நநாம ஶிரஸா ப⁴க்த்யா ஸ்வாக³தமப்³ரவீத் ।
ஏஹி வீர மஹாபா⁴க³ ப⁴வத்³க்³ரு’ஹமஶங்கிதம் ॥ 37॥
ப்ரவிஶ்ய ராஜதா³ராதீ³ந் த்³ரு’ஷ்ட்வா ஸுக்³ரீவமேவ ச ।
யதா³ஜ்ஞாபயஸே பஶ்சாத்தத்ஸர்வம் கரவாணி போ:⁴ ॥ 38॥
இத்யுக்த்வா லக்ஷ்மணம் ப⁴க்த்யா கரே க்³ரு’ஹ்ய ஸ மாருதி: ।
ஆநயாமாஸ நக³ரமத்⁴யாத்³ராஜக்³ரு’ஹம் ப்ரதி ॥ 39॥
பஶ்யம்ஸ்தத்ர மஹாஸௌதா⁴ந் யூத²பாநாம் ஸமந்தத: ।
ஜகா³ம ப⁴வநம் ராஜ்ஞ:ஸுரேந்த்³ரப⁴வநோபமம் ॥ 40॥
மத்⁴யகக்ஷே க³தா தத்ர தாரா தாராதி⁴பாநநா ।
ஸர்வாப⁴ரணஸம்பந்நா மத³ரக்தாந்தலோசநா ॥ 41॥
உவாச லக்ஷ்மணம் நத்வா ஸ்மிதபூர்வாபி⁴பா⁴ஷிணீ ।
ஏஹி தே³வர ப⁴த்³ரம் தே ஸாது⁴ஸ்த்வம் ப⁴க்தவத்ஸல: ॥ 42॥
கிமர்த²ம் கோபமாகார்ஷீர்ப⁴க்தே ப்⁴ரு’த்யே கபீஶ்வரே ।
ப³ஹுகாலமநாஶ்வாஸம் து:³க²மேவாநுபூ⁴தவாந் ॥ 43॥
இதா³நீம் ப³ஹுது:³கௌ²கா⁴த்³ப⁴வத்³பி⁴ரபி⁴ரக்ஷித: ।
ப⁴வத்ப்ரஸாதா³த்ஸுக்³ரீவ: ப்ராப்தஸௌக்²யோ மஹாமதி: ॥ 44॥
காமாஸக்தோ ரகு⁴பதே: ஸேவார்த²ம் நாக³தோ ஹரி: ।
ஆக³மிஷ்யந்தி ஹரயோ நாநாதே³ஶக³தா: ப்ரபோ⁴ ॥ 45॥
ப்ரேஷிதோ த³ஶஸாஹஸ்ரா ஹரயோ ரகு⁴ஸத்தம ।

ஆநேதும் வாநராந் தி³க்³ப்⁴யோ மஹாபர்வதஸந்நிபா⁴ந் ॥ 46॥
ஸுக்³ரீவ:ஸ்வயமாக³த்ய ஸர்வவாநரயூத²பை: ।
வத⁴யிஷ்யதி தை³த்யௌகா⁴ந் ராவணம் ச ஹநிஷ்யதி ॥ 47॥
த்வயைவ ஸஹிதோऽத்³யைவ க³ந்தா வாநரபுங்க³வ: ।
பஶ்யாந்தர்ப⁴வநம் தத்ர புத்ரதா³ரஸுஹ்ரு’த்³வ்ரு’தம் ॥ 48॥
த்³ரு’ஷ்ட்வா ஸுக்³ரீவமப⁴யம் த³த்த்வா நய ஸஹைவ தே ।
தாராயா வசநம் ஶ்ருத்வா க்ரு’ஶக்ரோதோ⁴ऽத²லக்ஷ்மண: ॥ 49॥
ஜகா³மாந்த:புரம் யத்ர ஸுக்³ரீவோ வாநரேஶ்வர: ।
ருமாமாலிங்க்³ய ஸுக்³ரீவ: பர்யங்கே பர்யவஸ்தி²த: ॥ 50॥
த்³ரு’ஷ்ட்வா லக்ஷ்மணமத்யர்த²முத்பபாதாதிபீ⁴தவத் ।
தம் த்³ரு’ஷ்ட்வா லக்ஷ்மண: க்ருத்³தோ⁴ மத³விஹ்வலிதேக்ஷணம் ॥ 51॥
ஸுக்³ரீவம் ப்ராஹ து³ர்வ்ரு’த்த விஸ்ம்ரு’தோऽஸி ரகூ⁴த்தமம் ।
வாலீ யேந ஹதோ வீர:ஸ பா³ணோऽத்³ய ப்ரதீக்ஷதே ॥ 52॥
த்வமேவ வாலிநோ மார்க³ம் க³மிஷ்யஸி மயா ஹத: ।
ஏவமத்யந்தபருஷம் வத³ந்தம் லக்ஷ்மணம் ததா³ ॥ 53॥
உவாச ஹநுமாந் வீர: கத²மேவம் ப்ரபா⁴ஷஸே ।
த்வத்தோऽதி⁴கதரோ ராமே ப⁴க்தோऽயம் வாநராதி⁴ப: ॥ 54॥
ராமகார்யார்த²மநிஶம் ஜாக³ர்தி ந து விஸ்ம்ரு’த: ।
ஆக³தா: பரித: பஶ்ய வாநரா: கோடிஶ: ப்ரபோ⁴ ॥ 55॥
க³மிஷ்யந்த்யசிரேணைவ ஸீதாயா: பரிமார்க³ணம் ।
ஸாத⁴யிஷ்யதி ஸுக்³ரீவோ ராமகார்யமஶேஷத: ॥ 56॥
ஶ்ருத்வா ஹநுமதோ வாக்யம் ஸௌமித்ரிர்லஜ்ஜிதோऽப⁴வத் ।
ஸுக்³ரீவோऽப்யர்க்⁴யபாத்³யாத்³யைர்லக்ஷ்மணம் ஸமபூஜயத் ॥ 57॥
ஆலிங்க்³ய ப்ராஹ ராமஸ்ய தா³ஸோऽஹம் தேந ரக்ஷித: ।
ராம:ஸ்வதேஜஸா லோகாந் க்ஷணார்த்³தே⁴நைவ ஜேஷ்யதி ॥ 58॥
ஸஹாயமாத்ரமேவாஹம் வாநரை:ஸஹித: ப்ரபோ⁴ ।
ஸௌமித்ரிரபி ஸுக்³ரீவம் ப்ராஹ கிஞ்சிந்மயோதி³தம் ॥ 59॥

தத்க்ஷமஸ்வ மஹாபா⁴க³ ப்ரணயாத்³பா⁴ஷிதம் மயா ।
க³ச்சா²மோऽத்³யைவ ஸுக்³ரீவ ராமஸ்திஷ்ட²தி காநநே ॥ 60॥
ஏக ஏவாதிது:³கா²ர்த்தோ ஜாநகீவிரஹாத்ப்ரபு: ⁴ ।
ததே²தி ரத²மாருஹ்ய லக்ஷ்மணேந ஸமந்வித: ॥ 61॥
வாநரை:ஸஹிதோ ராஜா ராமமேவாந்வபத்³யத ॥ 62॥
பே⁴ரீம்ரு’த³ங்கை³ர்ப³ஹுரு’க்ஷவாநரை: ஶ்வேதாதபத்ரைர்வ்யஜநைஶ்ச ஶோபி⁴த: ।
நீலாங்க³தா³த்³யைர்ஹநுமத்ப்ரதா⁴நை:ஸமாவ்ரு’தோ ராக⁴வமப்⁴யகா³த்³த⁴ரி: ॥ 63॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
பஞ்சம: ஸர்க:³ ॥ 5॥

॥ ஷஷ்ட²ஸர்க:³ ॥
த்³ரு’ஷ்ட்வா ராமம் ஸமாஸீநம் கு³ஹாத்³வாரி ஶிலாதலே ।
சைலாஜிநத⁴ரம் ஶ்யாமம் ஜடாமௌலிவிராஜிதம் ॥ 1॥
விஶாலநயநம் ஶாந்தம் ஸ்மிதசாருமுகா²ம்பு³ஜம் ।
ஸீதாவிரஹஸந்தப்தம் பஶ்யந்தம் ம்ரு’க³பக்ஷிண: ॥ 2॥
ரதா²த்³தூ³ராத்ஸமுத்பத்ய வேகா³த்ஸுக்³ரீவலக்ஷ்மணௌ ।
ராமஸ்ய பாத³யோரக்³ரே பேததுர்ப⁴க்திஸம்யுதௌ ॥ 3॥
ராம:ஸுக்³ரீவமாலிங்க்³ய ப்ரு’ஷ்ட்வாநாமயமந்திகே ।
ஸ்தா²பயித்வா யதா²ந்யாயம் பூஜயாமாஸ த⁴ர்மவித் ॥ 4॥
ததோऽப்³ரவீத்³ரகு⁴ஶ்ரேஷ்ட²ம் ஸுக்³ரீவோ ப⁴க்திநம்ரதீ: ⁴ ।
தே³வ பஶ்ய ஸமாயாந்தீம் வாநராணாம் மஹாசமூம் ॥ 5॥
குலாசலாத்³ரிஸம்பூ⁴தா மேருமந்த³ரஸந்நிபா: ⁴ ।
நாநாத்³வீபஸரிச்சை²லவாஸிந: பர்வதோபமா: ॥ 6॥
அஸங்க்²யாதா:ஸமாயாந்தி ஹரய: காமரூபிண: ।
ஸர்வே தே³வாம்ஶஸம்பூ⁴தா:ஸர்வே யுத்³த⁴விஶாரதா:³ ॥ 7॥
அத்ர கேசித்³க³ஜப³லா: கேசித்³த³ஶக³ஜோபமா: ।
க³ஜாயுதப³லா: கேசித³ந்யேऽமிதப³லா: ப்ரபோ⁴ ॥ 8॥

கேசித³ஞ்ஜநகூடாபா:⁴ கேசித்கநகஸந்நிபா: ⁴ ।
கேசித்³ரக்தாந்தவத³நா தீ³ர்க⁴வாலாஸ்ததா²பரே ॥ 9॥
ஶுத்³த⁴ஸ்ப²டிகஸங்காஶா: கேசித்³ராக்ஷஸஸந்நிபா: ⁴ ।
க³ர்ஜந்த: பரிதோ யாந்தி வாநரா யுத்³த⁴காங்க்ஷிண: ॥ 10॥
த்வதா³ஜ்ஞாகாரிண:ஸர்வே ப²லமூலாஶநா: ப்ரபோ⁴ ।
ரு’க்ஷாணாமதி⁴போ வீரோ ஜாம்ப³வாந்நாம பு³த்³தி⁴மாந் ॥ 11॥
ஏஷ மே மந்த்ரிணாம் ஶ்ரேஷ்ட:² கோடிப⁴ல்லூகவ்ரு’ந்த³ப: ।
ஹநூமாநேஷ விக்²யாதோ மஹாஸத்த்வபராக்ரம: ॥ 12॥
வாயுபுத்ரோऽதிதேஜஸ்வீ மந்த்ரீ பு³த்³தி⁴மதாம் வர: ।
நலோ நீலஶ்ச க³வயோ க³வாக்ஷோ க³ந்த⁴மாத³ந: ॥ 13॥
ஶரபோ⁴ மைந்த³வஶ்சைவ க³ஜ: பநஸ ஏவ ச ।
வலீமுகோ² த³தி⁴முக:²ஸுஷேணஸ்தார ஏவ ச ॥ 14॥
கேஸரீ ச மஹாஸத்த்வ: பிதா ஹநுமதோ ப³லீ ।
ஏதே தே யூத²பா ராம ப்ராதா⁴ந்யேந மயோதி³தா: ॥ 15॥
மஹாத்மாநோ மஹாவீர்யா: ஶக்ரதுல்யபராக்ரமா: ।
ஏதே ப்ரத்யேகத: கோடிகோடிவாநரயூத²பா: ॥ 16॥
தவாஜ்ஞாகாரிண:ஸர்வே ஸர்வே தே³வாம்ஶஸம்ப⁴வா: ।
ஏஷ வாலிஸுத:ஶ்ரீமாநங்க³தோ³ நாம விஶ்ருத: ॥ 17॥
வாலிதுல்யப³லோ வீரோ ராக்ஷஸாநாம் ப³லாந்தக: ।
ஏதே சாந்யே ச ப³ஹவஸ்த்வத³ர்தே² த்யக்தஜீவிதா: ॥ 18॥
யோத்³தா⁴ர: பர்வதாக்³ரைஶ்ச நிபுணா: ஶத்ருகா⁴தநே ।
ஆஜ்ஞாபய ரகு⁴ஶ்ரேஷ்ட²ஸர்வே தே வஶவர்திந: ॥ 19॥
ராம:ஸுக்³ரீவமாலிங்க்³ய ஹர்ஷபூர்ணாஶ்ருலோசந: ।
ப்ராஹ ஸுக்³ரீவ ஜாநாஸி ஸர்வம் த்வம் கார்யகௌ³ரவம் ॥ 20॥
மார்க³ணார்த²ம் ஹி ஜாநக்யா நியுங்க்ஷ்வ யதி³ ரோசதே ।
ஶ்ருத்வா ராமஸ்ய வசநம் ஸுக்³ரீவ: ப்ரீதமாநஸ: ॥ 21॥
ப்ரேஷயாமாஸ ப³லிநோ வாநராந் வாநரர்ஷப: ⁴ ।

தி³க்ஷு ஸர்வாஸு விவிதா⁴ந் வாநராந் ப்ரேஷ்ய ஸத்வரம் ॥ 22॥
த³க்ஷிணாம் தி³ஶமத்யர்த²ம் ப்ரயத்நேந மஹாப³லாந் ।
யுவராஜம் ஜாம்ப³வந்தம் ஹநூமந்தம் மஹாப³லம் ॥ 23॥
நலம் ஸுஷேணம் ஶரப⁴ம் மைந்த³ம் த்³விவித³மேவ ச ।
ப்ரேஷயாமாஸ ஸுக்³ரீவோ வசநம் சேத³மப்³ரவீத் ॥ 24॥
விசிந்வந்து ப்ரயத்நேந ப⁴வந்தோ ஜாநகீம் ஶுபா⁴ம் ।
மாஸாத³ர்வாங்நிவர்தத்⁴வம் மச்சா²ஸநபுர:ஸரா: ॥ 25॥
ஸீதாமத்³ரு’ஷ்ட்வா யதி³ வோ மாஸாதூ³ர்த்⁴வம் தி³நம் ப⁴வேத் ।
ததா³ ப்ராணாந்திகம் த³ண்ட³ம் மத்த: ப்ராப்ஸ்யத² வாநரா: ॥ 26॥
இதி ப்ரஸ்தா²ப்ய ஸுக்³ரீவோ வாநராந் பீ⁴மவிக்ரமாந் ।
ராமஸ்ய பார்ஶ்வே ஶ்ரீராமம் நத்வா சோபவிவேஶ ஸ: ॥ 27॥
க³ச்ச²ந்தம் மாருதிம் த்³ரு’ஷ்ட்வா ராமோ வசநமப்³ரவீத் ।
அபி⁴ஜ்ஞாநார்த²மேதந்மே ஹ்யங்கு³லீயகமுத்தமம் ॥ 28॥
மந்நாமாக்ஷரஸம்யுக்தம் ஸீதாயை தீ³யதாம் ரஹ: ।
அஸ்மிந் கார்யே ப்ரமாணம் ஹி த்வமேவ கபிஸத்தம ।
ஜாநாமி ஸத்த்வம் தே ஸர்வம் க³ச்ச² பந்தா:² ஶுப⁴ஸ்தவ ॥ 29॥
ஏவம் கபீநாம் ராஜ்ஞா தே விஸ்ரு’ஷ்டா: பரிமார்க³ணே ।
ஸீதாயா அங்க³த³முகா² ப³ப்⁴ரமுஸ்தத்ர தத்ர ஹ ॥ 30॥
ப்⁴ரமந்தோ விந்த்⁴யக³ஹநே த³த்³ரு’ஶு: பர்வதோபமம் ।
ராக்ஷஸம் பீ⁴ஷணாகாரம் ப⁴க்ஷயந்தம் ம்ரு’கா³ந் க³ஜாந் ॥ 31॥
ராவணோऽயமிதி ஜ்ஞாத்வா கேசித்³வாநரபுங்க³வா: ।
ஜக்⁴நு: கிலகிலாஶப்³த³ம் முஞ்சந்தோ முஷ்டிபி: ⁴ க்ஷணாத் ॥ 32॥
நாயம் ராவண இத்யுக்த்வா யயுரந்யந்மஹத்³வநம் ।
த்ரு’ஷார்தா ஸலிலம் தத்ர நாவிந்த³ந் ஹரிபுங்க³வா: ॥ 33॥
விப்⁴ரமந்தோ மஹாரண்யே ஶுஷ்ககண்டோ²ஷ்ட²தாலுகா: ।
த³த்³ரு’ஶுர்க³ஹ்வரம் தத்ர த்ரு’ணகு³ல்மாவ்ரு’தம் மஹத் ॥ 34॥
ஆர்த்³ரபக்ஷாந் க்ரௌஞ்சஹம்ஸாந்நி:ஸ்ரு’தாந் த³த்³ரு’ஶுஸ்தத: ।
அத்ராஸ்தே ஸலிலம் நூநம் ப்ரவிஶாமோ மஹாகு³ஹாம் ॥ 35॥

இத்யுக்த்வா ஹநுமாநக்³ரே ப்ரவிவேஶ தமந்வயு: ।
ஸர்வே பரஸ்பரம் த்⁴ரு’த்வா பா³ஹூந் பா³ஹுபி⁴ருத்ஸுகா: ॥ 36॥
அந்த⁴காரே மஹத்³தூ³ரம் க³த்வாபஶ்யந் கபீஶ்வரா: ।
ஜலாஶயாந் மணிநிப⁴தோயாந் கல்பத்³ருமோபமாந் ॥ 37॥
வ்ரு’க்ஷாந் பக்வப²லைர்நம்ராந் மது⁴த்³ரோணஸமந்விதாந் ।
க்³ரு’ஹாந் ஸர்வகு³ணோபேதாந் மணிவஸ்த்ராதி³பூரிதாந் ॥ 38॥
தி³வ்யப⁴க்ஷ்யாந்நஸஹிதாந் மாநுஷை: பரிவர்ஜிதாந் ।
விஸ்மிதாஸ்தத்ர ப⁴வநே தி³வ்யே கநகவிஷ்டரே ॥ 39॥
ப்ரப⁴யா தீ³ப்யமாநாம் து த³த்³ரு’ஶு:ஸ்த்ரியமேககாம் ।
த்⁴யாயந்தீம் சீரவஸநாம் யோகி³நீம் யோக³மாஸ்தி²தாம் ॥ 40॥
ப்ரணேமுஸ்தாம் மஹாபா⁴கா³ம் ப⁴க்த்யா பீ⁴த்யா ச வாநரா: ।
த்³ரு’ஷ்ட்வா தாந் வாநராந் தே³வீ ப்ராஹ யூயம் கிமாக³தா: ॥ 41॥
குதோ வா கஸ்ய தூ³தா வா மத்ஸ்தா²நம் கிம் ப்ரத⁴ர்ஷத² ।
தச்ச்²ருத்வா ஹநுமாநாஹ ஶ‍்ரு’ணு வக்ஷ்யாமி தே³வி தே ॥ 42॥
அயோத்⁴யாதி⁴பதி:ஶ்ரீமாந் ராஜா த³ஶரத:² ப்ரபு: ⁴ ।
தஸ்ய புத்ரோ மஹாபா⁴கோ³ ஜ்யேஷ்டோ² ராம இதி ஶ்ருத: ॥ 43॥
பிதுராஜ்ஞாம் புரஸ்க்ரு’த்ய ஸபா⁴ர்ய:ஸாநுஜோ வநம் ।
க³தஸ்தத்ர ஹ்ரு’தா பா⁴ர்யா தஸ்ய ஸாத்⁴வீ து³ராத்மநா ॥ 44॥
ராவணேந ததோ ராம:ஸுக்³ரீவம் ஸாநுஜோ யயௌ ।
ஸுக்³ரீவோ மித்ரபா⁴வேந ராமஸ்ய ப்ரியவல்லபா⁴ம் ॥ 45॥
ம்ரு’க³யத்⁴வமிதி ப்ராஹ ததோ வயமுபாக³தா: ।
ததோ வநம் விசிந்வந்தோ ஜாநகீம் ஜலகாங்க்ஷிண: ॥ 46॥
ப்ரவிஷ்டா க³ஹ்வரம் கோ⁴ரம் தை³வாத³த்ர ஸமாக³தா: ।
த்வம் வா கிமர்த²மத்ராஸி கா வா த்வம் வத³ ந: ஶுபே⁴ ॥ 47॥
யோகி³நீ ச ததா² த்³ரு’ஷ்ட்வா வாநராந் ப்ராஹ ஹ்ரு’ஷ்டதீ: ⁴ ।
யதே²ஷ்டம் ப²லமூலாநி ஜக்³த்⁴வா பீத்வாம்ரு’தம் பய: ॥ 48॥
ஆக³ச்ச²த ததோ வக்ஷ்யே மம வ்ரு’த்தாந்தமாதி³த: ।

ததே²தி பு⁴க்த்வா பீத்வா ச ஹ்ரு’ஷ்டாஸ்தே ஸர்வவாநரா: ॥ 49॥
தே³வ்யா:ஸமீபம் க³த்வா தே ப³த்³தா⁴ஞ்ஜலிபுடா:ஸ்தி²தா: ।
தத: ப்ராஹ ஹநூமந்தம் யோகி³நீ தி³வ்யத³ர்ஶநா ॥ 50॥
ஹேமா நாம புரா தி³வ்யரூபிணீ விஶ்வகர்மண: ।
புத்ரீ மஹேஶம் ந்ரு’த்யேந தோஷயாமாஸ பா⁴மிநீ ॥ 51॥
துஷ்டோ மஹேஶ: ப்ரத³தா³வித³ம் தி³வ்யபுரம் மஹத் ।
அத்ர ஸ்தி²தா ஸா ஸுத³தீ வர்ஷாணாமயுதாயுதம் ॥ 52॥
தஸ்யா அஹம் ஸகீ² விஷ்ணுதத்பரா மோக்ஷகாங்க்ஷிணீ ।
நாம்நா ஸ்வயம்ப்ரபா⁴ தி³வ்யக³ந்த⁴ர்வதநயா புரா ॥ 53॥
க³ச்ச²ந்தீ ப்³ரஹ்மலோகம் ஸா மாமாஹேத³ம் தபஶ்சர ।
அத்ரைவ நிவஸந்தீ த்வம் ஸர்வப்ராணிவிவர்ஜிதே ॥ 54॥
த்ரேதாயுகே³ தா³ஶரதி²ர்பூ⁴த்வா நாராயணோऽவ்யய: ।
பூ⁴பா⁴ரஹரணார்தா²ய விசரிஷ்யதி காநநே ॥ 55॥
மார்க³ந்தோ வாநராஸ்தஸ்ய பா⁴ர்யாமாயாந்தி தே கு³ஹாம் ।
பூஜயித்வாத² தாந் நத்வா ராமம் ஸ்துத்வா ப்ரயத்நத: ॥ 56॥
யாதாஸி ப⁴வநம் விஷ்ணோர்யோகி³க³ம்யம் ஸநாதநம் ।
இதோऽஹம் க³ந்துமிச்சா²மி ராமம் த்³ரஷ்டும் த்வராந்விதா ॥ 57॥
யூயம் பித³த்⁴வமக்ஷீணி க³மிஷ்யத² ப³ஹிர்கு³ஹாம் ।
ததை²வ சக்ருஸ்தே வேகா³த்³க³தா: பூர்வஸ்தி²தம் வநம் ॥ 58॥
ஸாபி த்யக்த்வா கு³ஹாம் ஶீக்⁴ரம் யயௌ ராக⁴வஸந்நிதி⁴ம் ।
தத்ர ராமம் ஸஸுக்³ரீவம் லக்ஷ்மணம் ச த³த³ர்ஶ ஹ ॥ 59॥
க்ரு’த்வா ப்ரத³க்ஷிணம் ராமம் ப்ரணம்ய ப³ஹுஶ:ஸுதீ: ⁴ ।
ஆஹ க³த்³க³த³யா வாசா ரோமாஞ்சிததநூருஹா ॥ 60॥
தா³ஸீ தவாஹம் ராஜேந்த்³ர த³ர்ஶநார்த²மிஹாக³தா ।
ப³ஹுவர்ஷஸஹஸ்ராணி தப்தம் மே து³ஶ்சரம் தப: ॥ 61॥
கு³ஹாயாம் த³ர்ஶநார்த²ம் தே ப²லிதம் மேऽத்³ய தத்தப: ।
அத்³ய ஹி த்வாம் நமஸ்யாமி மாயாயா: பரத:ஸ்தி²தம் ॥ 62॥

ஸர்வபூ⁴தேஷு சாலக்ஷ்யம் ப³ஹிரந்தரவஸ்தி²தம் ।
யோக³மாயாஜவநிகாச்ச²ந்நோ மாநுஷவிக்³ரஹ: ॥ 63॥
ந லக்ஷ்யஸேऽஜ்ஞாநத்³ரு’ஶாம் ஶைலூஷ இவ ரூபத்⁴ரு’க் ।
மஹாபா⁴க³வதாநாம் த்வம் ப⁴க்தியோக³விதி⁴த்ஸயா ॥ 64॥
அவதீர்ணோऽஸி ப⁴க³வந் கத²ம் ஜாநாமி தாமஸீ ।
லோகே ஜாநாது ய: கஶ்சித்தவ தத்த்வம் ரகூ⁴த்தம ॥ 65॥
மமைததே³வ ரூபம் தே ஸதா³ பா⁴து ஹ்ரு’தா³லயே ।
ராம தே பாத³யுக³ளம் த³ர்ஶிதம் மோக்ஷத³ர்ஶநம் ॥ 66॥
அத³ர்ஶநம் ப⁴வார்ணாநாம் ஸந்மார்க³பரித³ர்ஶநம் ।
த⁴நபுத்ரகலத்ராதி³விபூ⁴திபரித³ர்பித: ।
அகிஞ்சநத⁴நம் த்வாத்³ய நாபி⁴தா⁴தும் ஜநோऽர்ஹதி ॥ 67॥
நிவ்ரு’த்தகு³ணமார்கா³ய நிஷ்கிஞ்சநத⁴நாய தே ॥ 68॥
நம:ஸ்வாத்மாபி⁴ராமாய நிர்கு³ணாய கு³ணாத்மநே ।
காலரூபிணமீஶாநமாதி³மத்⁴யாந்தவர்ஜிதம் ॥ 69॥
ஸமம் சரந்தம் ஸர்வத்ர மந்யே த்வாம் புருஷம் பரம் ।
தே³வ தே சேஷ்டிதம் கஶ்சிந்ந வேத³ ந்ரு’விட³ம்ப³நம் ॥ 70॥
ந தேऽஸ்தி கஶ்சித்³த³யிதோ த்³வேஷ்யோ வாऽபர ஏவ ச ।
த்வந்மாயாபிஹிதாத்மாநஸ்த்வாம் பஶ்யந்தி ததா²வித⁴ம் ॥ 71॥
அஜஸ்யாகர்துரீஶஸ்ய தே³வதிர்யங்நராதி³ஷு ।
ஜந்மகர்மாதி³கம் யத்³யத்தத³த்யந்தவிட³ம்ப³நம் ॥ 72॥
த்வாமாஹுரக்ஷரம் ஜாதம் கதா²ஶ்ரவணஸித்³த⁴யே ।
கேசித்கோஸலராஜஸ்ய தபஸ: ப²லஸித்³த⁴யே ॥ 73॥
கௌஸல்யயா ப்ரார்த்²யமாநம் ஜாதமாஹு: பரே ஜநா: ।
து³ஷ்டராக்ஷஸபூ⁴பா⁴ரஹரணாயார்தி²தோ விபு:⁴ ॥ 74॥
ப்³ரஹ்மணா நரரூபேண ஜாதோऽயமிதி கேசந ।
ஶ‍்ரு’ண்வந்தி கா³யந்தி ச யே கதா²ஸ்தே ரகு⁴நந்த³ந ॥ 75॥
பஶ்யந்தி தவ பாதா³ப்³ஜம் ப⁴வார்ணவஸுதாரணம் ।
த்வந்மாயாகு³ணப³த்³தா⁴ஹம் வ்யதிரிக்தம் கு³ணாஶ்ரயம் ॥ 76॥

கத²ம் த்வாம் தே³வ ஜாநீயாம் ஸ்தோதும் வாவிஷயம் விபு⁴ம் ।
நமஸ்யாமி ரகு⁴ஶ்ரேஷ்ட²ம் பா³ணாஸநஶராந்விதம் ।
லக்ஷ்மணேந ஸஹ ப்⁴ராத்ரா ஸுக்³ரீவாதி³பி⁴ரந்விதம் ॥ 77॥
ஏவம் ஸ்துதோ ரகு⁴ஶ்ரேஷ்ட:² ப்ரஸந்ந: ப்ரணதாக⁴ஹ்ரு’த் ।
உவாச யோகி³நீம் ப⁴க்தாம் கிம் தே மநஸி காங்க்ஷிதம் ॥ 78॥
ஸா ப்ராஹ ராக⁴வம் ப⁴க்த்யா ப⁴க்திம் தே ப⁴க்தவத்ஸல ।
யத்ர குத்ராபி ஜாதாயா நிஶ்சலாம் தே³ஹி மே ப்ரபோ⁴ ॥ 79॥
த்வத்³ப⁴க்தேஷு ஸதா³ஸங்கோ³ பூ⁴யாந்மே ப்ராக்ரு’தேஷு ந ।
ஜிஹ்வா மே ராமராமேதி ப⁴க்த்யா வத³து ஸர்வதா³ ॥ 80॥
மாநஸம் ஶ்யாமலம் ரூபம் ஸீதாலக்ஷ்மணஸம்யுதம் ।
த⁴நுர்பா³ணத⁴ரம் பீதவாஸஸம் முகுடோஜ்ஜ்வலம் ॥ 81॥
அங்க³தை³ர்நூபுரைர்முக்தாஹாரை: கௌஸ்துப⁴குண்ட³லை: ।
பா⁴ந்தம் ஸ்மரது மே ராம வரம் நாந்யம் வ்ரு’ணே ப்ரபோ⁴ ॥ 82॥

ஶ்ரீராம உவாச ।
ப⁴வத்வேவம் மஹாபா⁴கே³ க³ச்ச² த்வம் ப³த³ரீவநம் ।
தத்ரைவ மாம் ஸ்மரந்தீ த்வம் த்யக்த்வேத³ம் பூ⁴தபஞ்சகம் ।
மாமேவ பரமாத்மாநமசிராத்ப்ரதிபத்³யஸே ॥ 83॥
ஶ்ருத்வா ரகூ⁴த்தமவசோऽம்ரு’தஸாரகல்பம்

க³த்வா ததை³வ ப³த³ரீதருக²ண்ட³ஜுஷ்டம் ।
தீர்த²ம் ததா³ ரகு⁴பதிம் மநஸா ஸ்மரந்தீ

த்யக்த்வா கலேவரமவாப பரம் பத³ம் ஸா ॥ 84॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
ஷஷ்ட:² ஸர்க:³ ॥ 6॥

॥ ஸப்தம ஸர்க:³ ॥

ஶ்ரீமஹாதே³வ உவாச ।

அத² தத்ர ஸமாஸீநா வ்ரு’க்ஷக²ண்டே³ஷு வாநரா: ।
சிந்தயந்தோ விமுஹ்யந்த:ஸீதாமார்க³ணகர்ஶிதா: ॥ 1॥
தத்ரோவாசாங்க³த:³ காம்ஶ்சித்³வாநராந் வாநரர்ஷப:⁴ ।
ப்⁴ரமதாம் க³ஹ்வரேऽஸ்மாகம் மாஸோ நூநம் க³தோऽப⁴வத் ॥ 2॥
ஸீதா நாதி⁴க³தாஸ்மாபி⁴ர்ந க்ரு’தம் ராஜஶாஸநம் ।
யதி³ க³ச்சா²ம கிஷ்கிந்தா⁴ம் ஸுக்³ரீவோऽஸ்மாந் ஹநிஷ்யதி ॥ 3॥
விஶேஷத: ஶத்ருஸுதம் மாம் மிஷாந்நிஹநிஷ்யதி ।
மயி தஸ்ய குத: ப்ரீதிரஹம் ராமேண ரக்ஷித: ॥ 4॥
இதா³நீம் ராமகார்யம் மே ந க்ரு’தம் தந்மிஷம் ப⁴வேத் ।
தஸ்ய மத்³த⁴நநே நூநம் ஸுக்³ரீவஸ்ய து³ராத்மந: ॥ 5॥
மாத்ரு’கல்பாம் ப்⁴ராத்ரு’பா⁴ர்யாம் பாபாத்மாநுப⁴வத்யஸௌ ।
ந க³ச்சே²யமத: பார்ஶ்வம் தஸ்ய வாநரபுங்க³வா: ॥ 6॥
த்யக்ஷ்யாமி ஜீவிதம் சாத்ர யேந கேநாபி ம்ரு’த்யுநா ।
இத்யஶ்ருநயநம் கேசித்³த்³ரு’ஷ்ட்வா வாநரபுங்க³வா: ॥ 7॥
வ்யதி²தா:ஸாஶ்ருநயநா யுவராஜமதா²ப்³ருவந் ॥ 8॥
கிமர்த²ம் தவ ஶோகோऽத்ர வயம் தே ப்ராணரக்ஷகா: ।
ப⁴வாமோ நிவஸாமோऽத்ர கு³ஹாயாம் ப⁴யவர்ஜிதா: ॥ 9॥
ஸர்வஸௌபா⁴க்³யஸஹிதம் புரம் தே³வபுரோபமம் ।
ஶநை: பரஸ்பரம் வாக்யம் வத³தாம் மாருதாத்மஜ: ॥ 10॥
ஶ்ருத்வாங்க³த³ம் ஸமாலிங்க்³ய ப்ரோவாச நயகோவித:³ ।
விசார்யதே கிமர்த²ம் தே து³ர்விசாரோ ந யுஜ்யதே ॥ 11॥
ராஜ்ஞோऽத்யந்தப்ரியஸ்த்வம் ஹி தாராபுத்ரோऽதிவல்லப: ⁴ ।
ராமஸ்ய லக்ஷ்மணாத்ப்ரீதிஸ்த்வயி நித்யம் ப்ரவர்த⁴தே ॥ 12॥
அதோ ந ராக⁴வாத்³பீ⁴திஸ்தவ ராஜ்ஞோ விஶேஷத: ।
அஹம் தவ ஹிதே ஸக்தோ வத்ஸ நாந்யம் விசாரய ॥ 13॥
கு³ஹாவாஸஶ்ச நிர்பே⁴த்³ய இத்யுக்தம் வாநரைஸ்து யத் ।
ததே³தத்³ராமபா³ணாநாமபே⁴த்³யம் கிம் ஜக³த்த்ரயே ॥ 14॥

யே த்வாம் து³ர்போ³த⁴யந்த்யேதே வாநரா வாநரர்ஷப⁴ ।
புத்ரதா³ராதி³கம் த்யக்த்வா கத²ம் ஸ்தா²ஸ்யந்தி தே த்வயா ॥ 15॥
அந்யத்³கு³ஹ்யதமம் வக்ஷ்யே ரஹஸ்யம் ஶ‍்ரு’ணு மே ஸுத ।
ராமோ ந மாநுஷோ தே³வ:ஸாக்ஷாந்நாராயணோऽவ்யய: ॥ 16॥
ஸீதா ப⁴க³வதீ மாயா ஜநஸம்மோஹகாரிணீ ।
லக்ஷ்மணோ பு⁴வநாதா⁴ர:ஸாக்ஷாச்சே²ஷ: ப²ணீஶ்வர: ॥ 17॥
ப்³ரஹ்மணா ப்ரார்தி²தா:ஸர்வே ரக்ஷோக³ணவிநாஶநே ।
மாயாமாநுஷபா⁴வேந ஜாதா லோகைகரக்ஷகா: ॥ 18॥
வயம் ச பார்ஷதா:³ஸர்வே விஷ்ணோர்வைகுண்ட²வாஸிந: ।
மநுஷ்யபா⁴வமாபந்நே ஸ்வேச்ச²யா பரமாத்மநி ॥ 19॥
வயம் வாநரரூபேண ஜாதாஸ்தஸ்யைவ மாயயா ।
வயம் து தபஸா பூர்வமாராத்⁴ய ஜக³தாம் பதிம் ॥ 20॥
தேநைவாநுக்³ரு’ஹீதா:ஸ்ம: பார்ஷத³த்வமுபாக³தா: ।
இதா³நீமபி தஸ்யைவ ஸேவாம் க்ரு’த்வைவ மாயயா ॥ 21॥
புநர்வைகுண்ட²மாஸாத்³ய ஸுக²ம் ஸ்தா²ஸ்யாமஹே வயம் ।
இத்யங்க³த³மதா²ஶ்வாஸ்ய க³தா விந்த்⁴யம் மஹாசலம் ॥ 22॥
விசிந்வந்தோऽத² ஶநகைர்ஜாநகீம் த³க்ஷிணாம்பு³தே: ⁴ ।
தீரே மஹேந்த்³ராக்²யகி³ரே: பவித்ரம் பாத³மாயயு: ॥ 23॥
த்³ரு’ஷ்ட்வா ஸமுத்³ரம் து³ஷ்பாரமகா³த⁴ம் ப⁴யவர்த⁴நம் ।
வாநரா ப⁴யஸந்த்ரஸ்தா: கிம் குர்ம இதி வாதி³ந: ॥ 24॥
நிஷேது³ருத³தே⁴ஸ்தீரே ஸர்வே சிந்தாஸமந்விதா: ।
மந்த்ரயாமாஸுரந்யோந்யமங்க³தா³த்³யா மஹாப³லா: ॥ 25॥
ப்⁴ரமதோ மே வநே மாஸோ க³தோऽத்ரைவ கு³ஹாந்தரே ।
ந த்³ரு’ஷ்டோ ராவணோ வாத்³ய ஸீதா வா ஜநகாத்மஜா ॥ 26॥
ஸுக்³ரீவஸ்தீக்ஷ்ணத³ண்டோ³ऽஸ்மாந்நிஹந்த்யேவ ந ஸம்ஶய: ।
ஸுக்³ரீவவத⁴தோऽஸ்மாகம் ஶ்ரேய: ப்ராயோபவேஶநம் ॥ 27॥
இதி நிஶ்சித்ய தத்ரைவ த³ர்பா⁴நாஸ்தீர்ய ஸர்வத: ।
உபாவிவேஶுஸ்தே ஸர்வே மரணே க்ரு’தநிஶ்சயா: ॥ 28॥

ஏதஸ்மிந்நந்தரே தத்ர மஹேந்த்³ராத்³ரிகு³ஹாந்தராத் ।
நிர்க³த்ய ஶநகைராகா³த்³க்³ரு’த்⁴ர: பர்வதஸந்நிப: ⁴ ॥ 29॥
த்³ரு’ஷ்ட்வா ப்ராயோபவேஶேந ஸ்தி²தாந் வாநரபுங்க³வாந் ।
உவாச ஶநகைர்க்³ரு’த்⁴ர: ப்ராப்தோ ப⁴க்ஷ்யோऽத்³ய மே ப³ஹு: ॥ 30॥
ஏகைகஶ: க்ரமாத்ஸர்வாந் ப⁴க்ஷயாமி தி³நே தி³நே ।
ஶ்ருத்வா தத்³க்³ரு’த்⁴ரவசநம் வாநரா பீ⁴தமாநஸா: ॥ 31॥
ப⁴க்ஷயிஷ்யதி ந:ஸர்வாநஸௌ க்³ரு’த்⁴ரோ ந ஸம்ஶய: ।
ராமகார்யம் ச நாஸ்மாபி: ⁴ க்ரு’தம் கிஞ்சித்³த⁴ரீஶ்வரா: ॥ 32॥
ஸுக்³ரீவஸ்யாபி ச ஹிதம் ந க்ரு’தம் ஸ்வாத்மநாமபி ।
வ்ரு’தா²நேந வத⁴ம் ப்ராப்தா க³ச்சா²மோ யமஸாத³நம் ॥ 33॥
அஹோ ஜடாயுர்த⁴ர்மாத்மா ராமஸ்யார்தே² ம்ரு’த:ஸுதீ: ⁴ ॥
மோக்ஷம் ப்ராப து³ராவாபம் யோகி³நாமப்யரிந்த³ம: ॥ 34॥
ஸம்பாதிஸ்து ததா³ வாக்யம் ஶ்ருத்வா வாநரபா⁴ஷிதம் ।
கே வா யூயம் மம ப்⁴ராது: கர்ணபீயூஷஸந்நிப⁴ம் ॥ 35॥
ஜடாயுரிதி நாமாத்³ய வ்யாஹரந்த: பரஸ்பரம் ।
உச்யதாம் வோ ப⁴யம் மா பூ⁴ந்மத்த: ப்லவக³ஸத்தமா: ॥ 36॥
தமுவாசாங்க³த:³ஶ்ரீமாநுத்தி²தோ க்³ரு’த்⁴ரஸந்நிதௌ⁴ ।
ராமோ தா³ஶரதி:²ஶ்ரீமாந் லக்ஷ்மணேந ஸமந்வித: ॥ 37॥
ஸீதயா பா⁴ர்யயா ஸார்த⁴ம் விசசார மஹாவநே ।
தஸ்ய ஸீதா ஹ்ரு’தா ஸாத்⁴வீ ராவணேந து³ராத்மநா ॥ 38॥
ம்ரு’க³யாம் நிர்க³தே ராமே லக்ஷ்மணே ச ஹ்ரு’தா ப³லாத் ।
ராமராமேதி க்ரோஶந்தீ ஶ்ருத்வா க்³ரு’த்⁴ர: ப்ரதாபவாந் ॥ 39॥
ஜடாயுர்நாம பக்ஷீந்த்³ரோ யுத்³த⁴ம் க்ரு’த்வா ஸுதா³ருணம் ।
ராவணேந ஹதோ வீரோ ராக⁴வார்த²ம் மஹாப³ல: ॥ 40॥
ராமேண த³க்³தோ⁴ ராமஸ்ய ஸாயூஜ்யமக³மத்க்ஷணாத் ।
ராம:ஸுக்³ரீவமாஸாத்³ய ஸக்²யம் க்ரு’த்வாக்³நிஸாக்ஷிகம் ॥ 41॥

ஸுக்³ரீவசோதி³தோ ஹத்வா வாலிநம் ஸுது³ராஸத³ம் ।
ராஜ்யம் த³தௌ³ வாநராணாம் ஸுக்³ரீவாய மஹாப³ல: ॥ 42॥
ஸுக்³ரீவ: ப்ரேஷயாமாஸ ஸீதாயா: பரிமார்க³ணே ।
அஸ்மாந் வாநரவ்ரு’ந்தா³ந் வை மஹாஸத்த்வாந் மஹாப³ல: ॥ 43॥
மாஸாத³ர்வாங்நிவர்தத்⁴வம் நோ சேத்ப்ராணாந் ஹராமி வ: ।
இத்யாஜ்ஞயா ப்⁴ரமந்தோऽஸ்மிந் வநே க³ஹ்வரமத்⁴யகா:³ ॥ 44॥
க³தோ மாஸோ ந ஜாநீம:ஸீதாம் வா ராவணம் ச வா ॥
மர்தும் ப்ராயோபவிஷ்டா ஸ்மஸ்தீரே லவணவாரிதே:⁴ ॥ 45॥
யதி³ ஜாநாஸி ஹே பக்ஷிந் ஸீதாம் கத²ய ந: ஶுபா⁴ம் ।
அங்க³த³ஸ்ய வச: ஶ்ருத்வா ஸம்பாதிர்ஹ்ரு’ஷ்டமாநஸ: ॥ 46॥
உவாச மத்ப்ரியோ ப்⁴ராதா ஜடாயு: ப்லவகே³ஶ்வரா: ।
ப³ஹுவர்ஷஸஹஸ்ராந்தே ப்⁴ராத்ரு’வார்தா ஶ்ருதா மயா ॥ 47॥
வாக்ஸாஹாய்யம் கரிஷ்யேऽஹம் ப⁴வதாம் ப்லவகே³ஶ்வரா: ।
ப்⁴ராது:ஸலிலதா³நாய நயத்⁴வம் மாம் ஜலாந்திகம் ॥ 48॥
பஶ்சாத்ஸர்வம் ஶுப⁴ம் வக்ஷ்யே ப⁴வதாம் கார்யஸித்³த⁴யே ।
ததே²தி நிந்யுஸ்தே தீரம் ஸமுத்³ரஸ்ய விஹங்க³மம் ॥ 49॥
ஸோऽபி தத்ஸலிலே ஸ்நாத்வா ப்⁴ராதுர்த³த்த்வா ஜலாஞ்ஜலிம் ।
புந:ஸ்வஸ்தா²நமாஸாத்³ய ஸ்தி²தோ நீதோ ஹரீஶ்வரை: ।
ஸம்பாதி: கத²யாமாஸ வாநராந் பரிஹர்ஷயந் ॥ 50॥
லங்கா நாம நக³ர்யாஸ்தே த்ரிகூடகி³ரிமூர்த⁴நி ।
தத்ராஶோகவநே ஸீதா ராக்ஷஸீபி: ⁴ ஸுரக்ஷிதா ॥ 51॥
ஸமுத்³ரமத்⁴யே ஸா லங்கா ஶதயோஜநதூ³ரத: ।
த்³ரு’ஶ்யதே மே ந ஸந்தே³ஹ:ஸீதா ச பரித்³ரு’ஶ்யதே ॥ 52॥
க்³ரு’த்⁴ரத்வாத்³தூ³ரத்³ரு’ஷ்டிர்மே நாத்ர ஸம்ஶயிதும் க்ஷமம் ।
ஶதயோஜநவிஸ்தீர்ணம் ஸமுத்³ரம் யஸ்து லங்க⁴யேத் ॥ 53॥
ஸ ஏவ ஜாநகீம் த்³ரு’ஷ்ட்வா புநராயாஸ்யதி த்⁴ருவம் ।
அஹமேவ து³ராத்மாநம் ராவணம் ஹந்துமுத்ஸஹே ।
ப்⁴ராதுர்ஹந்தாரமேகாகீ கிந்து பக்ஷவிவர்ஜித: ॥ 54॥

யதத்⁴வமதியத்நேந லங்கி⁴தும் ஸரிதாம் பதிம் ।
ததோ ஹந்தா ரகு⁴ஶ்ரேஷ்டோ² ராவணம் ராக்ஷஸாதி⁴பம் ॥ 55॥
உல்லங்க்⁴ய ஸிந்து⁴ம் ஶதயோஜநாயதம்

லங்காம் ப்ரவிஶ்யாத² விதே³ஹகந்யகாம் ।
த்³ரு’ஷ்ட்வா ஸமாபா⁴ஷ்ய ச வாரிதி⁴ம் புந-

ஸ்தர்தும் ஸமர்த:² கதமோ விசார்யதாம் ॥ 56॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
ஸப்தம: ஸர்க:³ ॥ 7॥

॥ அஷ்டம ஸர்க:³ ॥
அத² தே கௌதுகாவிஷ்டா:ஸம்பாதிம் ஸர்வவாநரா: ।
பப்ரச்சு²ர்ப⁴க³வந் ப்³ரூஹி ஸ்வமுத³ந்தம் த்வமாதி³த: ॥ 1॥
ஸம்பாதி: கத²யாமாஸ ஸ்வவ்ரு’த்தாந்தம் புரா க்ரு’தம் ।
அஹம் புரா ஜடாயுஶ்ச ப்⁴ராதரௌ ரூட⁴யௌவநௌ ॥ 2॥
ப³லேந த³ர்பிதாவாவாம் ப³லஜிஜ்ஞாஸயா க²கௌ³ ।
ஸூர்யமண்ட³லபர்யந்தம் க³ந்துமுத்பதிதௌ மதா³த் ॥ 3॥
ப³ஹுயோஜநஸாஹஸ்ரம் க³தௌ தத்ர ப்ரதாபித: ।
ஜடாயுஸ்தம் பரித்ராதும் பக்ஷைராச்சா²த்³ய மோஹத: ॥ 4॥
ஸ்தி²தோऽஹம் ரஶ்மிபி⁴ர்த³க்³த⁴பக்ஷோऽஸ்மிந் விந்த்⁴யமூர்த⁴நி ।
பதிதோ தூ³ரபதநாந்மூர்ச்சி²தோऽஹம் கபீஶ்வரா: ॥ 5॥
தி³நத்ரயாத்புந: ப்ராணஸஹிதோ த³க்³த⁴பக்ஷக: ।
தே³ஶம் வா கி³ரிகூடாந் வா ந ஜாநே ப்⁴ராந்தமாநஸ: ॥ 6॥
ஶநைருந்மீல்ய நயநே த்³ரு’ஷ்ட்வா தத்ராஶ்ரமம் ஶுப⁴ம் ।
ஶநை: ஶநைராஶ்ரமஸ்ய ஸமீபம் க³தவாநஹம் ॥ 7॥
சந்த்³ரமா நாம முநிராட்³ த்³ரு’ஷ்ட்வா மாம் விஸ்மிதோऽவத³த் ।
ஸம்பாதே கிமித³ம் தேऽத்³ய விரூபம் கேந வா க்ரு’தம் ॥ 8॥

ஜாநாமி த்வாமஹம் பூர்வமத்யந்தம் ப³லவாநஸி ।
த³க்³தௌ⁴ கிமர்த²ம் தே பக்ஷௌ கத்²யதாம் யதி³ மந்யஸே ॥ 9॥
தத:ஸ்வசேஷ்டிதம் ஸர்வம் கத²யித்வாதிது:³கி²த: ।
அப்³ரவம் முநிஶார்தூ³ல த³ஹ்யேऽஹம் தா³வவஹ்நிநா ॥ 10॥
கத²ம் தா⁴ரயிதும் ஶக்தோ விபக்ஷோ ஜீவிதம் ப்ரபோ⁴ ।
இத்யுக்தோऽத²முநிர்வீக்ஷ்ய மாம் த³யார்த்³ரவிலோசந: ॥ 11॥
ஶ‍்ரு’ணு வத்ஸ வசோ மேऽத்³ய ஶ்ருத்வா குரு யதே²ப்ஸிதம் ।
தே³ஹமூலமித³ம் து:³க²ம் தே³ஹ: கர்மஸமுத்³ப⁴வ: ॥ 12॥
கர்ம ப்ரவர்ததே தே³ஹேऽஹம்பு³த்³த்⁴யா புருஷஸ்ய ஹி ।
அஹங்காரஸ்த்வநாதி:³ஸ்யாத³வித்³யாஸம்ப⁴வோ ஜட:³ ॥ 13॥
சிச்சா²யயா ஸதா³ யுக்தஸ்தப்தாய:பிண்ட³வத் ஸதா³ ।
தேந தே³ஹஸ்ய தாதா³த்ம்யாத்³தே³ஹஶ்சேதநவாந் ப⁴வேத் ॥ 14॥
தே³ஹோऽஹமிதி பு³த்³தி:⁴ ஸ்யாதா³த்மநோऽஹங்க்ரு’தேர்ப³லாத் ।
தந்மூல ஏஷ ஸம்ஸார:ஸுக²து:³கா²தி³ஸாத⁴க: ॥ 15॥
ஆத்மநோ நிர்விகாரஸ்ய மித்²யா தாதா³த்ம்யத:ஸதா³ ।
தே³ஹோऽஹம் கர்மகர்தாஹமிதி ஸங்கல்ப்ய ஸர்வதா³ ॥ 16॥
ஜீவ: கரோதி கர்மாணி தத்ப²லைர்ப³த்³த்⁴யதேऽவஶ: ।
ஊர்த்⁴வாதோ⁴ ப்⁴ரமதே நித்யம் பாபபுண்யாத்மக:ஸ்வயம் ॥ 17॥
க்ரு’தம் மயாதி⁴கம் புண்யம் யஜ்ஞதா³நாதி³ நிஶ்சிதம் ।
ஸ்வர்க³ம் க³த்வா ஸுக²ம் போ⁴க்ஷ்ய இதி ஸங்கல்பவாந் ப⁴வேத் ॥ 18॥
ததை²வாத்⁴யாஸதஸ்தத்ர சிரம் பு⁴க்த்வா ஸுக²ம் மஹத் ।
க்ஷீணபுண்ய: பதத்யர்வாக³நிச்ச²ந் கர்மசோதி³த: ॥ 19॥
பதித்வா மண்ட³லே சேந்தோ³ஸ்ததோ நீஹாரஸம்யுத: ।
பூ⁴மௌ பதித்வா வ்ரீஹ்யாதௌ³ தத்ர ஸ்தி²த்வா சிரம் புந: ॥ 20॥
பூ⁴த்வா சதுர்வித⁴ம் போ⁴ஜ்யம் புருஷைர்பு⁴ஜ்யதே தத: ।
ரேதோ பூ⁴த்வா புநஸ்தேந ரு’தௌ ஸ்த்ரீயோநிஸிஞ்சித: ॥ 21॥
யோநிரக்தேந ஸம்யுக்தம் ஜராயுபரிவேஷ்டிதம் ।
தி³நேநைகேந கலலம் பூ⁴த்வா ரூட⁴த்வமாப்நுயாத் ॥ 22॥

தத்புந: பஞ்சராத்ரேண பு³த்³பு³தா³காரதாமியாத் ।
ஸப்தராத்ரேண தத³பி மாம்ஸபேஶித்வமாப்நுயாத் ॥ 23॥
பக்ஷமாத்ரேண ஸா பேஶீ ருதி⁴ரேண பரிப்லுதா ।
தஸ்யா ஏவாங்குரோத்பத்தி: பஞ்சவிம்ஶதிராத்ரிஷு ॥ 24॥
க்³ரீவா ஶிரஶ்ச ஸ்கந்த⁴ஶ்ச ப்ரு’ஷ்ட²வம்ஶஸ்ததோ²த³ரம் ।
பஞ்சதா⁴ங்கா³நி சைகைகம் ஜாயந்தே மாஸத: க்ரமாத் ॥ 25॥
பாணிபாதௌ³ ததா² பார்ஶ்வ: கடிர்ஜாநு ததை²வ ச ।
மாஸத்³வயாத் ப்ரஜாயந்தே க்ரமேணைவ ந சாந்யதா² ॥ 26॥
த்ரிபி⁴ர்மாஸை: ப்ரஜாயந்தே அங்கா³நாம் ஸந்த⁴ய: க்ரமாத் ।
ஸர்வாங்கு³ல்ய: ப்ரஜாயந்தே க்ரமாந்மாஸசதுஷ்டயே ॥ 27॥
நாஸா கர்ணௌ ச நேத்ரே ச ஜாயந்தே பஞ்சமாஸத: ।
த³ந்தபங்க்திர்நகா²கு³ஹ்யம் பஞ்சமே ஜாயதே ததா² ॥ 28॥
அர்வாக் ஷண்மாஸதஶ்சி²த்³ரம் கர்ணயோர்ப⁴வதி ஸ்பு²டம் ।
பாயுர்மேட்⁴ரமுபஸ்த²ம் ச நாபி⁴ஶ்சாபி ப⁴வேந்ந்ரு’ணாம் ॥ 29॥
ஸப்தமே மாஸி ரோமாணி ஶிர: கேஶாஸ்ததை²வ ச ।
விப⁴க்தாவயவத்வம் ச ஸர்வம் ஸம்பத்³யதேऽஷ்டமே ॥ 30॥
ஜட²ரே வர்த⁴தே க³ர்ப: ⁴ ஸ்த்ரியா ஏவம் விஹங்க³ம ।
பஞ்சமே மாஸி சைதந்யம் ஜீவ: ப்ராப்நோதி ஸர்வஶ: ॥ 31॥
நாபி⁴ஸூத்ரால்பரந்த்⁴ரேண மாத்ரு’பு⁴க்தாந்நஸாரத: ।
வர்த⁴தே க³ர்ப⁴த: பிண்டோ³ ந ம்ரியேத ஸ்வகர்மத: ॥ 32॥
ஸ்ம்ரு’த்வா ஸர்வாணி ஜந்மாநி பூர்வகர்மாணி ஸர்வஶ: ।
ஜட²ராநலதப்தோऽயமித³ம் வசநமப்³ரவீத் ॥ 33॥
நாநாயோநிஸஹஸ்ரேஷு ஜாயமாநோऽநுபூ⁴தவாந் ।
புத்ரதா³ராதி³ஸம்ப³ந்த⁴ம் கோடிஶ: பஶுபா³ந்த⁴வாந் ॥ 34॥
குடும்ப³ப⁴ரணாஸக்த்யா ந்யாயாந்யாயைர்த⁴நார்ஜநம் ।
க்ரு’தம் நாகரவம் விஷ்ணுசிந்தாம் ஸ்வப்நேऽபி து³ர்ப⁴க:³ ॥ 35॥
இதா³நீம் தத்ப²லம் பு⁴ஞ்ஜே க³ர்ப⁴து:³க²ம் மஹத்தரம் ।

அஶாஶ்வதே ஶாஶ்வதவத்³தே³ஹே த்ரு’ஷ்ணாஸமந்வித: ॥ 36॥
அகார்யாண்யேவ க்ரு’தவாந்ந க்ரு’தம் ஹிதமாத்மந: ।
இத்யேவம் ப³ஹுதா⁴ து:³க²மநுபூ⁴ய ஸ்வகர்மத: ॥ 37॥
கதா³ நிஷ்க்ரமணம் மே ஸ்யாத்³க³ர்பா⁴ந்நிரயஸந்நிபா⁴த் ।
இத ஊர்த்⁴வம் நித்யமஹம் விஷ்ணுமேவாநுபூஜயே ॥ 38॥
இத்யாதி³ சிந்தயந் ஜீவோ யோநியந்த்ரப்ரபீடி³த: ।
ஜாயமாநோऽதிது:³கே²ந நரகாத்பாதகீ யதா² ॥ 39॥
பூதிவ்ரணாந்நிபதித: க்ரு’மிரேஷ இவாபர: ।
ததோ பா³ல்யாதி³து:³கா²நி ஸர்வ ஏவம் விபு⁴ஞ்ஜதே ॥ 40॥
த்வயா சைவாநுபூ⁴தாநி ஸர்வத்ர விதி³தாநி ச ।
ந வர்ணிதாநி மே க்³ரு’த்⁴ர யௌவநாதி³ஷு ஸர்வத: ॥ 41॥
ஏவம் தே³ஹோऽஹமித்யஸ்மாத³ப்⁴யாஸாந்நிரயாதி³கம் ।
க³ர்ப⁴வாஸாதி³து:³கா²நி ப⁴வந்த்யபி⁴நிவேஶத: ॥ 42॥
தஸ்மாத்³தே³ஹத்³வயாத³ந்யமாத்மாநம் ப்ரக்ரு’தே: பரம் ।
ஜ்ஞாத்வா தே³ஹாதி³மமதாம் த்யக்த்வாத்மஜ்ஞாநவாந் ப⁴வேத் ॥ 43॥
ஜாக்³ரதா³தி³விநிர்முக்தம் ஸத்யஜ்ஞாநாதி³லக்ஷணம் ।
ஶுத்³த⁴ம் பு³த்³த⁴ம் ஸதா³ ஶாந்தமாத்மாநமவதா⁴ரயேத் ॥ 44॥
சிதா³த்மநி பரிஜ்ஞாதே நஷ்டே மோஹேऽஜ்ஞஸம்ப⁴வே ।
தே³ஹ: பதது வாऽரப்³த⁴கர்மவேகே³ந திஷ்ட²து ॥ 45॥
யோகி³நோ ந ஹி து:³க²ம் வா ஸுக²ம் வாऽஜ்ஞாநஸம்ப⁴வம் ।
தஸ்மாத்³தே³ஹேந ஸஹிதோ யாவத்ப்ராரப்³த⁴ஸங்க்ஷய: ॥ 46॥
தாவத்திஷ்ட²ஸுகே²ந த்வம் த்⁴ரு’தகஞ்சுகஸர்பவத் ।
அந்யத்³வக்ஷ்யாமி தே பக்ஷிந் ஶ‍்ரு’ணு மே பரமம் ஹிதம் ॥ 47॥
த்ரேதாயுகே³ தா³ஶரதி²ர்பூ⁴த்வா நாராயணோऽவ்யய: ।
ராவணஸ்ய வதா⁴ர்தா²ய த³ண்ட³காநாக³மிஷ்யதி ॥ 48॥
ஸீதயா பா⁴ர்யயா ஸார்த⁴ம் லக்ஷ்மணேந ஸமந்வித: ।
தத்ராஶ்ரமே ஜநகஜாம் ப்⁴ராத்ரு’ப்⁴யாம் ரஹிதே வநே ॥ 49॥

ராவணஶ்சோரவந்நீத்வா லங்காயாம் ஸ்தா²பயிஷ்யதி ।
தஸ்யா:ஸுக்³ரீவநிர்தே³ஶாத்³வாநரா: பரிமார்க³ணே ॥ 50॥
ஆக³மிஷ்யந்தி ஜலதே⁴ஸ்தீரம் தத்ர ஸமாக³ம: ।
த்வயா தை: காரணவஶாத்³ப⁴விஷ்யதி ந ஸம்ஶய: ॥ 51॥
ததா³ஸீதாஸ்தி²திம் தேப்⁴ய: கத²யஸ்வ யதா²ர்த²த: ।
ததை³வ தவ பக்ஷௌ த்³வாவுத்பத்ஸ்யேதே புநர்நவௌ ॥ 52॥

ஸம்பாதிருவாச ।
போ³த⁴யாமாஸ மாம் சந்த்³ரநாமா முநிகுலேஶ்வர: ।
பஶ்யந்து பக்ஷௌ மே ஜாதௌ நூதநாவதிகோமலௌ ॥ 53॥
ஸ்வஸ்தி வோऽஸ்து க³மிஷ்யாமி ஸீதாம் த்³ரக்ஷ்யத² நிஶ்சயம் ।
யத்நம் குருத்⁴வம் து³ர்லங்க்⁴யஸமுத்³ரஸ்ய விலங்க⁴நே ॥ 54॥
யந்நாமஸ்ம்ரு’திமாத்ரதோऽபரிமிதம் ஸம்ஸாரவாராம்நிதி⁴ம்
தீர்த்வா க³ச்ச²தி து³ர்ஜநோऽபி பரமம் விஷ்ணோ: பத³ம் ஶாஶ்வதம் ।
தஸ்யைவ ஸ்தி²திகாரிணஸ்த்ரிஜக³தாம் ராமஸ்ய ப⁴க்தா: ப்ரியா
யூயம் கிம் ந ஸமுத்³ரமாத்ரதரணே ஶக்தா: கத²ம் வாநரா: ॥ 55॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
அஷ்டம: ஸர்க:³ ॥ 8॥

॥நவம ஸர்க:³ ॥
ஶ்ரீமஹாதே³வ உவாச ।

க³தே விஹாயஸா க்³ரு’த்⁴ரராஜே வாநரபுங்க³வா: ।
ஹர்ஷேண மஹதாவிஷ்டா:ஸீதாத³ர்ஶலாலஸா: ॥ 1॥
ஊசு:ஸமுத்³ரம் பஶ்யந்தோ நக்ரசக்ரப⁴யங்கரம் ।
தரங்கா³தி³பி⁴ருந்நத்³த⁴மாகாஶமிவ து³ர்க்³ரஹம் ॥ 2॥
பரஸ்பரமவோசந் வை கத²மேநம் தராமஹே ।
உவாச சாங்க³த³ஸ்தத்ர ஶ‍்ரு’ணுத்⁴வம் வாநரோத்தமா: ॥ 3॥
ப⁴வந்தோऽத்யந்தப³லிந: ஶூராஶ்ச க்ரு’தவிக்ரமா: ।

கோ வாத்ர வாரிதி⁴ம் தீர்த்வா ராஜகார்யம் கரிஷ்யதி ॥ 4॥
ஏதேஷாம் வாநராணாம் ஸ ப்ராணதா³தா ந ஸம்ஶய: ।
தது³த்திஷ்ட²து மே ஶீக்⁴ரம் புரதோ யோ மஹாப³ல: ॥ 5॥
வாநராணாம் ச ஸர்வேஷாம் ராமஸுக்³ரீவயோரபி ।
ஸ ஏவ பாலகோ பூ⁴யாந்நாத்ர கார்யா விசாரணா ॥ 6॥
இத்யுக்தே யுவராஜேந தூஷ்ணீம் வாநரஸைநிகா: ।
ஆஸந்நோசு: கிஞ்சித³பி பரஸ்பரவிலோகிந: ॥ 7॥

அங்க³த³ உவாச ।
உச்யதாம் வை ப³லம் ஸர்வை: ப்ரத்யேகம் கார்யஸித்³த⁴யே ।
கேந வா ஸாத்⁴யதே கார்யம் ஜாநீமஸ்தத³நந்தரம் ॥ 8॥
அங்க³த³ஸ்ய வச: ஶ்ருத்வா ப்ரோசுர்வீரா ப³லம் ப்ரு’த²க் ।
யோஜநாநாம் த³ஶாரப்⁴ய த³ஶோத்தரகு³ணம் ஜகு:³ ॥ 9॥
ஶதாத³ர்வாக்³ஜாம்ப³வாம்ஸ்து ப்ராஹ மத்⁴யே வநௌகஸாம் ।
புரா த்ரிவிக்ரமே தே³வே பாத³ம் பூ⁴மாநலக்ஷணம் ॥ 10॥
த்ரி:ஸப்தக்ரு’த்வோऽஹமகா³ம் ப்ரத³க்ஷிணவிதா⁴நத: ।
இதா³நீம் வார்த⁴கக்³ரஸ்தோ ந ஶக்நோமி விலங்கி⁴தும் ॥ 11॥
அங்க³தோ³ऽப்யாஹ மே க³ந்தும் ஶக்யம் பாரம் மஹோத³தே:⁴ ।
புநர்லங்க⁴நஸாமர்த்²யம் ந ஜாநாம்யஸ்தி வா ந வா ॥ 12॥
தமாஹ ஜாம்ப³வாந் வீரஸ்த்வம் ராஜா நோ நியாமக: ।
ந யுக்தம் த்வாம் நியோக்தும் மே த்வம் ஸமர்தோ²ऽஸி யத்³யபி ॥ 13॥

அங்க³த³ உவாச ।
ஏவம் சேத்பூர்வவத்ஸர்வே ஸ்வப்ஸ்யாமோ த³ர்ப⁴விஷ்டரே ।
கேநாபி ந க்ரு’தம் கார்யம் ஜீவிதும் ச ந ஶக்யதே ॥ 14॥
தமாஹ ஜாம்ப³வாந் வீரோ த³ர்ஶயிஷ்யாமி தே ஸுத ।
யேநாஸ்மாகம் கார்யஸித்³தி⁴ர்ப⁴விஷ்யத்யசிரேண ச ॥ 15॥
இத்யுக்த்வா ஜாம்ப³வாந் ப்ராஹ ஹநூமந்தமவஸ்தி²தம் ।
ஹநூமந் கிம் ரஹஸ்தூஷ்ணீம் ஸ்தீ²யதே கார்யகௌ³ரவே ॥ 16॥
ப்ராப்தேऽஜ்ஞேநேவ ஸாமர்த்²யம் த³ர்ஶயாத்³ய மஹாப³ல ।

த்வம் ஸாக்ஷாத்³வாயுதநயோ வாயுதுல்யபராக்ரம: ॥ 17॥
ராமகார்யார்த²மேவ த்வம் ஜநிதோऽஸி மஹாத்மநா ।
ஜாதமாத்ரேண தே பூர்வம் த்³ரு’ஷ்ட்வோத்³யந்தம் விபா⁴வஸும் ॥ 18॥
பக்வம் ப²லம் ஜிக்⁴ரு’க்ஷாமீத்யுத்ப்லுதம் பா³லசேஷ்டயா ।
யோஜநாநாம் பஞ்சஶதம் பதிதோऽஸி ததோ பு⁴வி ॥ 19॥
அதஸ்த்வத்³ப³லமாஹாத்ம்யம் கோ வா ஶக்நோதி வர்ணிதும் ।
உத்திஷ்ட²குரு ராமஸ்ய கார்யம் ந: பாஹி ஸுவ்ரத ॥ 20॥
ஶ்ருத்வா ஜாம்ப³வதோ வாக்யம் ஹநூமாநதிஹர்ஷித: ।
சகார நாத³ம் ஸிம்ஹஸ்ய ப்³ரஹ்மாண்ட³ம் ஸ்போ²டயந்நிவ ॥ 21॥
ப³பூ⁴வ பர்வதாகாரஸ்த்ரிவிக்ரம இவாபர: ।
லங்க⁴யித்வா ஜலநிதி⁴ம் க்ரு’த்வா லங்காம் ச ப⁴ஸ்மஸாத் ॥ 22॥
ராவணம் ஸகுலம் ஹத்வாऽऽநேஷ்யே ஜநகநந்தி³நீம் ।
யத்³வா ப³த்³த்⁴வா க³லே ரஜ்ஜ்வா ராவணம் வாமபாணிநா ॥ 23॥
லங்காம் ஸபர்வதாம் த்⁴ரு’த்வா ராமஸ்யாக்³ரே க்ஷிபாம்யஹம் ।
யத்³வா த்³ரு’ஷ்ட்வைவ யாஸ்யாமி ஜாநகீம் ஶுப⁴லக்ஷணாம் ॥ 24॥
ஶ்ருத்வா ஹநுமதோ வாக்யம் ஜாம்ப³வாநித³மப்³ரவீத் ।
த்³ரு’ஷ்ட்வைவாக³ச்ச² ப⁴த்³ரம் தே ஜீவந்தீம் ஜாநகீம் ஶுபா⁴ம் ॥ 25॥
பஶ்சாத்³ராமேண ஸஹிதோ த³ர்ஶயிஷ்யஸி பௌருஷம் ।
கல்யாணம் ப⁴வதாத்³ப⁴த்³ர க³ச்ச²தஸ்தே விஹாயஸா ॥ 26॥
க³ச்ச²ந்தம் ராமகார்யார்த²ம் வாயுஸ்த்வாமநுக³ச்ச²து ।
இத்யாஶீர்பி: ⁴ ஸமாமந்த்ர்ய விஸ்ரு’ஷ்ட: ப்லவகா³தி⁴பை: ॥ 27॥
மஹேந்த்³ராத்³ரிஶிரோ க³த்வா ப³பூ⁴வாத்³பு⁴தத³ர்ஶந: ॥ 28॥
மஹாநகே³ந்த்³ரப்ரதிமோ மஹாத்மா ஸுவர்ணவர்ணோऽருணசாருவக்த்ர: ।
மஹாப²ணீந்த்³ராப⁴ஸுதீ³ர்க⁴பா³ஹுர்வாதாத்மஜோऽத்³ரு’ஶ்யத ஸர்வபூ⁴தை: ॥ 29॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ கிஷ்கிந்தா⁴காண்டே³
நவம:ஸர்க:³ ॥ 9॥
॥ ஸமாப்தமித³ம் கிஷ்கிந்தா⁴காண்ட³ம் ॥

44 sanskritdocuments.org



அத்⁴யாத்மராமாயணே கிஷ்கிந்தா⁴காண்ட³ம்

Encoded and proofread by

Vishwas Bhide vishwas underscore bhide at yahoo.com

Revised by Agne Easwaran easwaranpsa at rediffmail.com and

ahimsasoldier at gmail.com

adhyAtmarAmAyaNe kiShkindhAkANDam

pdf was typeset on October 19, 2024

Please send corrections to sanskrit@cheerful.com

adhyaatmaRamkiShkindhA.pdf 45


	Document Information
	Document Text
	॥ ப்ரத²ம: ஸர்க:³ ॥
	॥ த்³விதீய ஸர்க:³ ॥
	॥ த்ரு'தீய ஸர்க:³ ॥
	॥சதுர்த² ஸர்க:³ ॥
	॥பஞ்சம ஸர்க:³ ॥
	॥ ஷஷ்ட² ஸர்க:³ ॥
	॥ ஸப்தம ஸர்க:³ ॥
	॥ அஷ்டம ஸர்க:³ ॥
	॥நவம ஸர்க:³ ॥

	Document Credits

